
№ 154 (20731) ЗА М А Н
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

а

Ахыры 2-чи бетдеди.

Тюбешиу

КъМР-ни Урунуу эмда социал 
къоруулау, Культура, Саулукъ 
сакълау  министерстволары, 
республиканы профсоюз ор-
ганизацияларыны биригиую,  
келе тургъан  Жангы жылгъа 
атап, уллу  байрам къурагъан-
дыла. Анга деп КъМР-ни Пра-
вительствосу бла профсоюзла 
иги кесек ахча бёлгендиле. 
Конфетледен бла къалачладан 
толу  хуржунладан битеу да 12 
минги  къуралгъанды. 

Профсоюзланы юйюнде къу-
ралгъан байрамгъа Къабарты-

Малкъарны шахарларындан 
бла эллеринден онеки минг 
чакълы  сабий чакъырылгъан-
ды. Аланы алгъышларгъа уа 
КъМР-ни урунуу эм социал 
къоруулау министри Асанланы 
Алим, «КъМР-ни профсоюз ор-
ганизацияларыны биригиую» 
Союзну таматасы Фатимат Ам-
шокова,   культура министрни 
къуллугъун толтургъан Муха-
дин Кумахов,  башха министер-
стволаны бла ведомстволаны 
келечилери да келгендиле. 

-Профсоюзла  быйыл къууан-

члагъа къатышырыкъ сабийле-
ни санын иги да аслам этерге 
кереклисин правительствогъа 
алгъадан окъуна билдирген-
ди, ол да тилегибизни къабыл 
кёргенди, - дегенди  Фатимат 
Амшокова. -  Кёп сабийли, 
къолайсыз юйюрледен бала-
чыкълагъа аслам эс бурул-
гъанды, дагъыда ёлкалагъа, 
хар замандача,  кадетле да 
чакъырылгъандыла.

Байрамны къурагъанла   ян-
варьны  бешинчисине   дери  
кюн  сайын  бир минг бла эки 

жюз къызчыкъгъа  бла жаш-
чыкъгъа той-оюн этдирир, 
саугъала бла къууандырыр 
мурат этедиле. Ма бу жол да 
сабийлеге жарыкъ тюбегенди-
ле,  хар замандача,  Къар Аппа 
бла Къар Къыз, келир жылны 
белгиси кёк чычхан да  аланы  
тепсетгендиле,  жырлатханды-
ла, назмула айтдыргъандыла, 
ахырында уа саугъала  юлеш-
гендиле.

 ХОЛАЛАНЫ Марзият.
Суратны автор алгъанды.

1.Къабарты-Малкъар Ре-
спубликаны Конституция-
сыны 81-чи статьясыны «б» 
пунктуна тийишлиликде 
Кашироков Залим Карача-
евични  Къабарты-Малкъар 

Республиканы  министрини 
къуллугъуна салыргъа.

2. Бу Указы анга къол 
салыннган кюнден башлап 
кючюне киреди.

1.Къабарты-Малкъар Ре-
спубликаны Конституци-
ясыны 81-чи статьясыны 
«б» пунктуна тийишлилик-
де Рахайланы Магометни 
жашы Борисни  Къабар-
ты-Малкъар Республика-

ны экономиканы айнытыу 
министрини къуллугъуна 
салыргъа.

2. Бу Указы анга къол 
салыннган кюнден башлап 
кючюне киреди.

1.Къабарты-Малкъар Ре-
спубликаны Конституция-
сыны 81-чи статьясыны «б» 
пунктуна тийишлиликде 
Ахубеков Шамиль Аслан-
биевични Къабарты-Мал-
къар Республиканы про-

мышленность, энергетика 
эмда сатыу-алыу министри-
ни къуллугъуна болжаллы 
халда салыргъа.

2. Бу Указы анга къол 
салыннган кюнден башлап 
кючюне киреди.

Залукокоажеде бассейни 
да болгъан физкультура-са-
улукъландырыу комплекс 
ачылгъанды. Эллиле кёпден 
бери сакълагъан ФОК-га 
«Победа» деп аталгъанды. 
Бу ишни къууанчына КъМР-ни 
Башчысы Казбек Коков да 
къатышханды. Республиканы 
оноучусу Зольск районда жа-
шагъанланы ол ахшы жумуш 
бла алгъышлагъанды, бары-
сына да саулукъ, жетишимле 
тежегенди.

- Бу къууанчны сизни бла 
бирге белгилегеним манга 
бек хычыуунду. Мекямгъа 
«Хорлам» аталгъаны энчи 
магъананы тутады. Зольск 
районда бу биринчи физ-
культура-саулукъландырыу 
комплексди. Ол Россейни 
Президенти Владимир Путин 
къабыл кёрген миллет проект-

лени  себеби бла  ишленнген-
ди. Энди бизни сабийлерибиз, 
спортну жангы тюрлюлерине 
юйренип, жетишимли бол-
лукъларына бир ишеклигим 
жокъду. Бек башы уа – сау-
лукълу тёлю ёсдюрюрге, Къа-
барты-Малкъаргъа бла бизни 
деменгили къыралыбызгъа 
жангы чемпионла саугъа-
ларгъа битеу онгла бардыла,-
дегенди Казбек Коков.

Байрамны кезиуюнде «Аре-
на»  спорт клубха жюрюген 
жашчыкъла, дзюдоистле, 
жюзюучюле да усталыкъ-
ларын кёргюзтгендиле, про-
гимназияны окъуучулары уа 
театр халда концерт хазыр-
лагъандыла. 

Спорт мекямны къурулушу 
2018 жылда «Къабарты-Мал-
къар Республикада  физкуль-
тураны бла спортну айнытыу-

ну» къырал программасына 
кёре башланнганды.  Ол эки 
корпусдан къуралады, эки 
минг квадрат метрден аслам 
жерни алады. Анга тренажёр 
эмда  спорт залла, медицина 
кабинет, административ ото-
ула да киредиле. Анда инсан-
ланы битеу къауумлары, ол 
санда къыяулары болгъанла 
да, жюрюп, саулукъларын 
кючлендирирча онгла къурал-
гъандыла.

Комплекс ток, газ, сууукъ 
эмда исси суу, жылыу бла 
жалчытыуну, отдан сакъла-
ныуну, бассейнни тазалауну  
шёндюгю заманда бек тынгы-
лылагъа саналгъан система-
лары бла жалчытылыныпды.

КъМР-ни Башчысыны 
бла Правительствосуну 

пресс-службасы.

КъМР-ни Башчысы Казбек 
Коков бу кюнледе республи-
каны жетишимли спортчула-
ры бла тюбешгенди. Нальчик-
де «Гладиатор» комплексде 
бардырылгъан жыйылыугъа 
къырал къуллукъчула, тре-
нерле, тийишли спорт феде-
рацияланы келечилери  эм 
башхала къатышхандыла.

Казбек Коков, биринчиден, 
быйыл жетишимле болдур-
гъан, республиканы, къыра-
лыбызны атларын игилик бла 
айтдыргъан спортчулагъа 
ыспас этгенди. Ызы бла мил-
лет проектлени хайырындан бу 
сферада кёп зат тындырыргъа 
къолдан келгенин, келир жыл-
лада да аслам иш этиллигин 
билдиргенди, кемчиликлени 
юслеринден да ачыкъ айтыр-
гъа чакъыргъанды.

Женгил атлетикада битеу 

дуниягъа белгили Мария 
Ласицкене Прохладныйде 
жангы спорт комплекс ишле-
не тургъанына бек ыразы бол-
гъанын айтханды. Ол объект 
хазыр болса, районда спорт 
бютюн терк айнырыгъына 
ышаннганын да чертгенди. 
Дагъыда спорт бла кюрешген 
сабийлени тыш регионлагъа 
ташыгъан автобус эски бол-
гъанын билдирип, бу жаны 
бла бир мадар этилирин ти-
легенди. Республиканы Баш-
чысы уа аны узакъгъа созмай 
тындырыргъа сёз бергенди.

Пекинде Олимпиаданы 
эркин тутушуудан чемпиону 
Асланбек Хуштов бир-бир 
къоншу республикалада, ол 
санда Шимал Осетияда бла 
Дагъыстанда,  спортха бизден 
эсе бир ненча кереге кёп ахча 
къоратханларын айтханды. 

«Алай чемпионланы эмда 
призёрланы саны бла уа биз 
алда тюйюл эсек, аладан 
чыртда артха къалмайбыз. 
Сёз ючюн, эркин тутушуудан 
бизни республика бек бийик 
жерни алады. Регион власть-
ланы жанындан себеплик 
этиу а аладан эсе осалды», 
- деп къошханды ол.

Соруула бергенлени бир 
кесеги тренерлени айлыкъ 
хакълары аз болгъаныны, 
аны ёлчеми сохталарыны 
жетишимлерине келишме-
генини юсюнден да жарсып 
билдиргендиле. Спортха ме-
дицина жаны себеплик этиу 
бек осал болгъанын белгилеп, 
аны айнытыргъа кереклисин 
а жыйылгъанланы бары да 
бирча дурус кёргендиле. 

Тюнене КъМР-ни Баш-
чысы Казбек Коков Къа-
барты-Малкъар Республи-
када Терроризмге къажау 
комиссияны бла Оператив 
штабны жыйылыуларын 
бирге бардыргъанды. Аны 
ишине КъМР-ни Парламен-
тини Председатели Татья-
на Егорова, КъМР-ни Пра-
вительствосуну Предсе-
датели Мусукланы Алий, 
КъМР-де баш федерал 
инспектор Тимур Макоев,  
толтуруучу власть орган-
ланы, кюч структураланы, 
муниципал къуралыуланы 

башчылары къатышхан-
дыла.

Жыйылыуда  сёз Жангы 
жылгъа бла Рождествогъа  
аталгъан къууанчланы ке-
зиуюнде жамауатны къор-
къуусузлугъун жалчытыуну 
юсюнден баргъанды, дагъ-
ыда Терроризмге къажау 
комиссияны 2019 жылда 
ишини эсеплери чыгъарыл-
гъандыла, келир заманнга 
борчла белгиленнгендиле.

Казбек Коков байрамла-
ны аллында адамла кёп 
жыйылыучу объектлени бла  
тийрелени къоркъуусузлукъ-

ларына энчи эс бурургъа, 
керек болса, къошакъ ма-
дарла да этерге тийишли 
болгъанын къаты эсгерт-
генди. Комиссияны ишини 
юсюнден айта, регионну 
оноучусу анга Терроризмге 
къажау миллет комитетни 
аппаратыны башчылары да 
бийик багъа бергенлерин 
билдиргенди.  Муниципал 
комиссияла да ишлерин 
игилендире баргъанлары 
кёрюнюп турады, дегенди.

- Болсада халкъны бла 
социал объектлени къор-
къуусузлукълары жаны бла 

ишни селейтирге арталлыда 
жарарыкъ тюйюлдю, про-
филактиканы тирилтирге, 
право низамны сакъла-
учула эмда жамауат бла 
байламлыкъны кючленди-
рирге керекди. Республи-
када жашагъанланы къор-

къуусузлукълары дайым 
да ал жанында болургъа 
тийишлиди,-деп чертгенди 
Казбек Коков.

Кенгешни кезиуюнде 
КъМР-де ич ишлени ми-
нистри Василий Павлов, 
КъМР-ни культура мини-

стрини къуллугъун толтур-
гъан Мухадин Кумахов, 
КъМР-ни министри Залим 
Кашироков, РФ-ни МЧС-
ини  КъМР-де Баш управле-
ниясыны таматасы Михаил 
Надежин сёлешгендиле.

Къабарты-Малкъар Республиканы про-
мышленность, энергетика эмда сатыу-

алыу министрини къуллугъун толтургъан-
ны юсюнден

Къабарты-Малкъар 
Республиканы Башчысыны

У К А З Ы

Къабарты-Малкъар 
Республиканы Башчысы                         К.КОКОВ
Нальчик шахар, 2019 жылны 25 декабри, №138-УГ

Къабарты-Малкъар Республиканы эконо-
миканы айнытыу министрини юсюнден

Къабарты-Малкъар 
Республиканы Башчысыны

У К А З Ы

Къабарты-Малкъар 
Республиканы Башчысы                                  К.КОКОВ
Нальчик шахар, 2019 жылны 25 декабри, №139-УГ

Къабарты-Малкъар Республиканы 
министрини юсюнден
Къабарты-Малкъар 

Республиканы Башчысыны
У К А З Ы

Къабарты-Малкъар 
Республиканы Башчысы                                  К.КОКОВ
Нальчик шахар, 2019 жылны 25 декабри, №140-УГ

Ал жанында – жамауат къоркъуусузлукъну 
жалчытыуну амаллары

АЧЫЛЫУ

Жангы физкультура-саулукъландырыу комплексде – 
аламат бассейн, тынгылы оборудование

«Бир акъыллы болуп къармашсакъ, 
къолубуздан келмезлик жокъду»

БАЙРАМ

Къар Аппа бла Къар Къыз сабийлени кёллерин кётюргендиле

Ишлеринде уллу жети-
шимле болдургъанлары 
эмда кёп жылланы  бет 
жарыкълы уруннганлары 
ючюн

Къабарты-Малкъар Ре-
спубликаны Сыйлы грамо-

тасы бла саугъаларгъа 
ВОЛОГИРОВ  Аскерхан 

Бидолявични –  «Картин-
гистлени «Элбрус» спорт-
техника клубу» ООО-ну 
директорун 

СУРНЕВА Алла Никола-
евнаны – Нальчик шахар-
ны аскер комиссариатыны 
жашырын бёлюмюню та-
матасын

 УЛБАШЛАНЫ Елизавета 
Маликовнаны – Къабарты-
Малкъар Республиканы  
инфраструктура эмда циф-
ралы айныу министрини 
орунбасарын;

сыйлы атла атаргъа:
«Къабарты-Малкъар 

Республиканы халкъ 
артисти» 

БАЛКИЗОВ Валерий Ля-
биевичге – А. Шогенцуко-
ва атлы къабарты къырал 
драма театр» къырал казна 
маданият учрежденияны  
артистине,

«Къабарты-Малкъар Ре-
спубликаны халкъ поэти»
БЕППАЙЛАНЫ Азнорну 

жашы Муталипге – Къабар-
ты-Малкъар Республиканы  
Жазыучуларыны союзуну 
правленини таматасына,

«Къабарты-Малкъар 
Республиканы халкъ 

художниги»
КАНОКОВ Руслан Баши-

ровичге – «Каббалк-Инту-
рист» ООО-ну къурулуш, 
архитектура эмда дизайн 
жаны бла директоруна

«Къабарты-Малкъар 
Республиканы сыйлы 

артисти»
ВЯЛЬЦЕВА Лариса Пав-

ловнагъа – «Б.Х. Темирка-
нов атлы Къабарты-Мал-
къар къырал филармония»  
къырал казна маданият 
учрежденияны симфония 
оркестрини альтла къауу-
муну концертмейстерине, 
«Камерата» ансамбльни 
солисткасына

«Къабарты-Малкъар Ре-
спубликаны сыйлы врачы»

 ДОЛОВА  Марина Анто-
новнагъа –  «Шахар поли-
клиника» бюджет саулукъ 
сакълау учрежденияны 
баш врачына, Нальчик ш..

Къабарты-Малкъар Республиканы къырал 
саугъалары бла саугъалауну юсюнден

Къабарты-Малкъар 
Республиканы Башчысыны

У К А З Ы

Къабарты-Малкъар 
РеспубликаныБашчысы                             К.КОКОВ
Нальчик ш., 2019 жылны 25 декабри, № 142-УГ

Республиканы Башчысы 
Казбек Коков белгилегени-
ча, бизде бизнес бла кюре-
ширча, жангы инвестиция 
проектлени женгил барды-
рырча тап болум къурал-
гъанды. Алай аны бла бир-
ге властьны бла бизнесни 
арасында байламлыкъланы 
кючлендириу эмда тыш къы-
раллагъа сырьёдан башха 
продукцияны асламыракъ 
сатыу жаны бла мадар этерге 
кереклиси да баямды, де-
генди ол. Жыйылыугъа къа-
тышханлагъа республиканы 
экспорт жаны бла онгларын 
кючлендириуге, башында 
сагъынылгъан тыйгъычланы 
кетериуге кёз къарамларын 
туура этерге чакъыргъанды.

Россей Федерацияны 
субъектлеринде инвестиция 
жаны бла болумну ачыкъ-
лагъан рейтинг барды. Аны 
эсеплери хар жыл сайын 
Санкт-Петербургда барды-
рылгъан экономика форум-
да ачыкъланадыла.  Эконо-
миканы айнытыу министр 
Рахайланы Борис кезиулю 
рейтингге республика къал-
лай жетишимле бла жете 
тургъанын билдиргенди.

Ол айтханыча, инвестиция-
ла жаны бла болум 44 кёрюм-
дюге кёре тергеледи. Аланы 
хар бирини юсю бла аслам 
иш этилгенди. Анга Сатыу-
алыу - Промышленность па-
лата, предпринимательлени 
эркинликлерин къоруулау 
жаны бла Уполномоченный, 
«Россейни Таянчагъы» жа-
мауат организация эм талай 
башха структурала да тири 
къатышхандыла. Саулай 
алып айтханда, ахыр эки 
жылны ичинде республика 
ол рейтингде 34 пунктха кё-
тюрюлюп, 42-чи жерни ала-
ды. СКФО-да уа экинчиди.

Докладчы билдиргенича, 
ол форум жууукъ кезиуде 
бардырыллыкъды да, ары 
дери энтта да сегиз кёрюм-
дюню юсю бла информаци-

яны тийишдирип бошаргъа 
тийишлиди. Ол санда жалан-
да бу министерствону угъай, 
талай ведомстволаны эмда 
комитетлени жууаплылыгъ-
ында болгъан жумушланы 
да тындырыргъа борчлубуз. 
Бу жаны бла баш борчну 
уа Рахай улу: «Россейде 20 
эм жетишимли регионланы 
санына тюшерге керекбиз»,- 
деп белгилегенди.

Тынгылы, уллу инвестиция 
проектлеге «Шимал-Кавказ 
федерал округну айнытыу» 
деген къырал программаны 
юсю бла себеплик этиледи. 
«Къабарты-Малкъар Респу-
бликаны айнытыу корпораци-
ясы» акционер обществону 
башчысы Чочайланы Ахмат 
билдиргенича, ол болушлукъ 
проектни багъасыны бир 
кесегин финансла бла жал-
чытхан халда бериледи.

Алай бла былтыр Корпо-
рациягъа тёрт проект кёр-
гюзтюлген эди. Ол санда: 
бояула, темир-бетон чыпын-
ла эмда пластмасс орунла 
чыгъарыу производствола 
эмда урлукъчулукъ араны 
къурау бла байламлыла. Ала-
ны барыны да багъасы 1,575 
миллиард сом болгъанды. 
Андан 537 миллионну къы-
рал берлик эди, къалгъанын 
а проектлени къурагъанла 
кеслери мажарлыкъдыла.

Быйыл а эки миллиарддан 
артыкъ сом къоранч этиллик 
алты проект жарашдырыл-
гъанды. Аланы асламысы 
тахта кёгет эмда жемиш 
продукцияны тийишлиси-
ча сакълагъан объектлени 
эмда терк айныгъан терек 
бахчаланы къурау бла бай-
ламлыдыла. Бир кесегинде 
уа жангы къонакъ юйле иш-
леуню юсюнден айтылады, 
деп чертгенди акционер 
обществону башчысы.

Экономиканы айнытыу 
министрни орунбасары Те-
миркан Баждугов Шимал 
Кавказны ишлери жаны бла 

министерствогъа быйыл 
бизни республикадан алты 
инвестиция проект жиберил-
генин билдиргенди. Аланы 
барыны да хайыры бла эки 
жюзден артыкъ жангы ишчи 
жер къураллыкъды, дегенди

Эм багъалы проект 395 
миллион сом турады. Аны че-
клеринде, башында айтыл-
гъаныча, аллай юч объект 
эмда 50-гектарлыкъ терек 
бахча къураллыкъды. Ала 
бары да ишлеп башласала, 
беш жылны ичинде респу-
бликаны бюджетине (на-
логла бла) 100 миллион сом 
хайыр келтирликдиле.  

Экинчи проект да Чегемде 
быллай бахча къурау бла 
байламлыды. Дагъыда Азау 
талада эмда Нальчикде би-
ришер къонакъ юй ишлерге 
200 эм 150 миллион сом 
керек боллукъду. Минги та-
уда «Мир» станцияны къа-
тында туризм-солуу арагъа 
эмда районладан биринде 
эл мюлк продукцияны ло-
гистикасы бла кюрешген 
агроцентрге да 170 эм 177 
миллион сом изленеди.

Саулай айтханда, бизни 
республика бюгюнлюкде 
продукциясын 29 къырал-
гъа жибереди. Анда аслам 
жерни аш-азыкъла, темир-
ле, оборудование аладыла. 
Рахайланы Борис айтханнга 
кёре, билим бериу жумушла 
эмда туризм да анга бек 
тынгылы къошумчулукъ эте-
диле. Сёз ючюн, биринчиси 
ахыр беш жылны ичинде он 
кереге кёбейгенди. Озгъан 
жыл бла тенглешдиргенде, 
быйыл экспорт жети про-
центге кёбюрек болгъанды.

Бу кёрюмдюню андан да 
иги атламла бла айныта 
барыргъа боллугъуну, тыш 
къыралла бла сатыу-алыу 
этгенлеге мындан арысын-
да не бла болушлукъ этил-
лигини юсюнден да сёле-
шиннгенди кенгешде. Казбек 
Коков инвестиция проектле-
ге себеплик этгенде узакъ 
болжаллы болгъанлагъа 
асламыракъ эс бурургъа 
чакъыргъанды. Кеси жанын-
дан а предпринимательлени 
жумушларына тийишли кёз-
ден къараргъа, къолундан 
келгенича болушлукъ этерге, 
дегенди.

УЛБАШЛАНЫ Мурат. 

КЕНГЕШ

Экономикабызны терк айныууну себеплери – 
экспортну бла инвестицияланы кёбейтиу

Тюнене КъМР-ни Башчысында Инвестицияла 
эм предпринимательство жаны бла советни эмда 
Экспорт советни кенгеши бардырылгъанды. Анда 
Къабарты-Малкъарда предприятияланы продукци-
яларыны экспортун кёбейтиуню, аны бла кюрешген-
леге себеплик этиуню, административ тыйгъычланы 
кетериуню юсюнден сёлешиннгенди. Жыйылыугъа 
предпринимательле, алагъа билеклик этиу структу-
раланы эмда къырал власть органланы келечилери 
къатышхандыла. 

Жыйылыу

Ахыры. 
Аллы 1-чи бетдеди.

Правительство

Къабарты-Малкъарны Жамауат 
палатасыны VI пленар жыйылыуунда 
жылны эсеплери чыгъарылгъандыла. 
Анга КъМР-ни Башчысыны Админи-
страциясыны ич политика жаны бла 
управлениясыны таматасы Артём 
Кажаев, Парламентини Культура, 
граждан обществону институтларын 
айнытыу эм информация политика 
жаны бла комитетини башчысы Бо-
рис Паштов, Граждан обществону 
институтлары бла байламлыкъла жю-
рютюу эм миллетлени ишлери жаны 
бла министрни къуллугъун толтургъан 
Анзор Курашинов, толтуруучу власть 
органланы, муниципалитетледе Жа-
мауат палаталаны, коммерциялы 
болмагъан организацияланы совет-
лерини келечилери къатышхандыла.

Палатаны 2019 жылда ишини юсюн-
ден билдире, Хазратали Бердов 
Жамауат палатаны тёртюнчю къауу-
му къуралгъанын, ол 40,7 процентге 
жангыргъанын, анга дин, жамауат, 
чыгъармачы организацияланы, сау-
лукъ сакълау, бизнес, экология, юри-
спруденция сфераланы келечилери 
аслам киргенлерин да белгилегенди. 
7 комиссия бла юч ишчи къауум 
бардыла. Ала 67 жыйылыу бла 15 
мониторинг иш бардыргъандыла, эм 
къыйын проблемаланы тинтиу бла 
кюрешгендиле, сейирлери болгъан 
органлагъа эсгертиуле хазырлагъан-
дыла, дегенди. 

- Жамауат контрольну бардырыу 
- палатаны баш магъаналы борчла-
рындан бириди, ол эркинлик анга 
законодательство бла бериледи. 
Граждан къараучула ишлерин мартда 
Россейни Президентини айырыу-
ларында башлагъандыла, ызы бла 
республиканы Парламентине депу-
татланы айырыугъа къатышхандыла. 
Ала айырыучуланы эркинликлери 

сакъланырларына эсепле тюз чыгъа-
рырларына, айырыу кампания чурум-
суз ётерине къараргъа керек эдиле 
да, бу жумушларын жетишимли 
толтургъандыла, - дегенди докладчы.  
Жамауат контрольну экинчи борчу – 
социал организацияланы ишлерине 
багъа бичиудю. Алай бла 2019 жылда 
176 маданият, саулукъ сакълау, билим 
бериу, социал организацияны ишлери 
тинтилгендиле, алагъа эсгертиуле 
жарашдырылгъандыла. 

Хазратали Александрович чертге-
нича, жашау журт-коммунал мюлк 
(ЖКХ) системагъа адамладан кёп 
тарыгъыу келгенди. Аланы асламысы 
кёп фатарлы юйлеге ремонт этиу, 
коммунал жумушланы качестволары, 
тёлеуле бла байламлы болгъандыла. 
Алагъа кёре ЖКХ-да жамауат кон-
трольну бардырыуну регион арасы (ол 
палатада 2013 жылда ачылгъанды). 
Тийишли мадарла этгенди. 

Миллетле эм динле аралы бай-
ламлыкъланы игилендириуге энчи 
магъана берилгенди, ол мурат бла 
комиссияла аралы ишчи къауум къу-
ралгъанды. Белгилисича, КъМР-де 
100-ден аслам миллетни келечиси 
жашайдыла. Арт кезиуде, тарых 
шартланы терс кёргюзте, арада къа-
угъала чыгъарыргъа кюрешгенле 

болгъандыла. Мартда осал ишледен 
сора ишчи къауум жыйылыу бардыр-
гъанды, анда палатаны келечилери 
даулашха къатышханланы мамыр-
лыкъгъа, сабырлыкъгъа чакъыргъан-
дыла, сейирлери болгъан органлагъа 
резолюция ийгендиле. 

- Районлада бла шахар округлада 
жамауат палатала, толтуруучу власть 
органлада да жамауат советле иш-
лейдиле. Быйыл республиканы Жа-
мауат палатасы къуралгъанлы он жыл 
болады, ол халкъны бла власть ор-
ганланы араларында байламлыкъны 
тутаргъа себеплик этеди, консульта-
цияла бардырады, власть органлагъа 
эсгертиуле жарашдырады, - дегенди 
ахырында Хазратали Бердов.

Граждан обществону айнытыу эм 
жер-жерли самоуправление органла 
бла байламлыкъла жюрютюу жаны 
бла комиссияны башчысы Гуппой-
ланы Тимур а граждан обществону 
къурауну проблемаларын тинтиу, аны 
къурауда НКО-ланы, толтуруучу эм за-
конла чыгъарыучу власть органланы, 
бизнесни, жер-жерли самоуправле-
ние органланы кючлерин бирикдириу 
не халда болгъанын билдиргенди. 

Социал политика, саулукъ сакълау 
эмда экология комиссияны башчысы-
ны орунбасары Наталья Шинкарева 

докладында ала Уллу Ата журт урушну 
ветеранлары, абадан эм чекленнген 
онглары болгъан адамланы пробле-
малары бла кюрешгенлерин айтхан-
ды. Комиссия Бызынгыча, Булунгуча 
узакъ элледе жашагъанлагъа дар-
манларын алыргъа район аралагъа 
барыргъа тюшгени ючюн алада 
аптекала (ФАП) ачаргъа кереклисин 
тийишли органлагъа билдиргенди эм 
Саулукъ сакълау, Урунуу эм социал 
къорууланыу министерстволагъа ре-
спубликаны битеу эллеринде ФАП-ла 
болурча мадарла этерге деп эсгерти-
уле ийгенди. 

Андан тышында, абадан адамлагъа 
социал аптекала ачаргъа башламчы-

лыкъ этилгенди, нек дегенде сакъат-
ланы 70 проценти социал пакетден 
эсе ахчаны алыуну дурус кёргендиле, 
ол да саусузла льготалы дарманланы 
тапмагъанлары бла байламлыды. 

Палатада Жаш тёлю совет къаллай 
жумушланы тамамлагъаныны юсюн-
ден а докладны аны башчысы Оксана 
Чегемокова этгенди.  Аланы саны да 
аз тюйюлдю.

Артём Кажаев Жамауат палатаны 
ишине бийик багъа бичгенди. «Ол 

власть органланы бла НКО-ланы, 
адамланы байлагъан органды да, 
борчун тынгылы толтурады. Чыгъа 
тургъан проблеманы тамамлаугъа 
терк да, тири да къатышханын белги-
лерчады. Регионда динле эм миллет-
ле аралы келишиулюкню сакълаугъа 
да уллу къошумчулукъ этеди. Келир 
жыл да миллет проектлени бардырыу-
да, аланы мониторингинде палатадан 
тири къатышыу изленирикди. Сиз он 
жылгъа уллу сынам жыйгъаныгъ-
ызгъа бизде граждан обществону 
институтлары ишлеп башлагъанлары 
шагъатлыкъ этеди, - дегенди ол.

Жыйылыу саугъалаула бла бо-
шалгъанды. Халкъла аралы Черкес 
Ассоциацияны «Минги тауда ушакъ: 
халкъланы келишиулюклери, шу-
ёхлукълары эм байламлыкълары» 
деген проекти Президент грантха 
тамамланнган 100 эм иги башлам-
чылыкъланы санына киргенди. Кёп 

жылланы жамауат иш бла кюрешген-
лери, граждан обществону къураугъа 
уллу къыйын салгъанлары ючюн 
КъМР-ни Жамауат палатасыны сый-
лы грамоталары бла Байчеккуланы 
Нина, Къараланы Расул, Аулият 
Каскулова, Хасанби Машуков, Хад-
жиланы Руслан, Шауаланы Артур, 
Лидия Дигешева, Этчеланы Ислам, 
Улакъланы Халимат эм башхала 
саугъаланнгандыла. 

КУЛЬЧАЛАНЫ Зульфия.

Сёз спортчуланы эришиуледен 
сора аягъы юсюне салыу жаны 
бла онгланы, специалистлени 
да юслеринден барады. Ре-
спубликада аны бла тийишли 
диспансер кюрешеди дерге да 
боллукъду, алай, айтханларына 
кёре, анда иш иги къуралмагъ-
анды. 

- Башында сагъынылгъан 
эки республикада тыш реги-
онлада эришиулеге спортчула 
бла бирге врачла да барадыла. 
Массажистлени, башха специ-
алистлени айтмай да къояй-
ыкъ. Бизникиле уа не заманда 
да жалан кеслери, - дегенди 
тренерледен бири.

Парламентни Председатели-
ни орунбасары Мурат Карда-
нов, айтылгъанны тюзге санап, 
бюгюнлюкде республикада 
спорт медицина жокъну ору-
нунда болгъанына женгдир-

генди. Алай быйыл бу жаны 
бла тийишли мадар этилип 
башланнганын да эсгертгенди. 
Сагъынылгъан диспансерни 
мурдорунда, медиклени да къо-
шуп, ишни тынгылы къураргъа 
боллукъду деп, ол анга артыкъ 
уллу къоранчла керек болмагъ-
анларын да айтханды. 

 Правительствону Председа-
тели Мусукланы Алий, ушакъ-
гъа къошула, быйыл биринчи 
он айны ичинде бу сферагъа 
республиканы бюджетинде 
белгиленнген къоранчланы 3,3 
проценти бёлюннгенин билдир-
генди. Ол а 1,3 миллиард сом 
болады. Сёз ючюн, саулай Ши-
мал Кавказда бизни республи-
ка бу жаны бла биринчи жерни 
алады, Россей Федерацияда 
уа – онбиринчини. Юлгюге 
былтыр Къабарты-Малкъар 
тёртюнчю эм 28-чи жерледе 
эди. Келир жылда тийишли 
къоранчланы ёлчеми энтта да 

он процентге кёбейирикди, деп 
ышандыргъанды Мусук улу.

Тюбешиуде дагъыда регби 
ойнаучулагъа майданны, бок-
счулагъа залны, къаялагъа 
ёрлеу бла кюрешгенлеге ин-
фраструктураны игилендирир-
ге кереклисини, тренерлени 
усталыкъларын ёсдюрюуню 
юсюнден да сёлешгендиле. 
Казбек Коков битеу айтыл-
гъаннга тынгылы эс бурул-
лугъун белгилегенди, къолдан 
келгенича себеплик этерге 
айтханды. «Спорт бёлюмде 
аз кемчилик жокъду, аланы 
барын да тюзюнлей ма бюгюн 
болмаса да, бек узакъгъа со-
змай кетерирге уа къолубуздан 
келликди», - деп чертгенди 
ол. Республиканы оноучусу, 
жыйылгъанланы келир Жангы 
жыл бла алгъышлап, саулукъ, 
насып, бийик жетишимле те-
жегенди.

УЛБАШЛАНЫ Мурат.

Кадрла
Биринчиден, кадр соруу-

лагъа къаралгъанды. Депу-
татла Тамара Апажеваны 
кандидатурасын сюзюп, аны 
Нальчик сюд районну 14-чю 
участкасыны жарашдырыучу 
судьясына тийишли кёрген-
диле.

Парламентни 6-чы чакъы-
рылыууну депутатыны эркин 
болгъан мандаты Айырыу 
комиссияны оноуу бла Мартин 
Дзахмишевге берилгенди. 
Контроль эм регламент жаны 
бла  комитетни башчысы Кан-
саланы Еленаны айтханына 

кёре, андан Физкультура, 
спорт эм туризм эмда Кон-
троль эм регламент коми-
тетлеге кийириуню юсюнден 
тилек  келгенди. 

Физкультура, спорт эм ту-
ризм комитетни башчысыны 
орунбасары да сайланнган-
ды. Анга «Единая Россияны» 
фракциясы  Бечелланы Люд-
миланы   тийишли кёргенди. 
«Ол законла чыгъарыучу ор-
ганны 5-чи эм 6-чы чакъыры-
лыуларыны депутатыды, за-
конла жарашдырыуда сынауу 
уллуду»,-дегенди Кансаланы 
Елена. 

Файдала, къоранчла 
да ёсгендиле

Депутатла экинчи эм ахыр-
гъы окъулууда 2020 жылны 
эм 2021-2022 план кезиуню 
бюджетин къабыл этгендиле. 
Финансла министрни къул-
лугъун толтургъан Елена Ли-
сун билдиргенича, биринчи 
окъулуудан сора баш финанс 
документни файдалары, къо-
ранчлары да тюрленнгендиле.

Алай бла 2020 жылда фай-
далагъа 3 миллиард 720 мил-
лион сом къошулгъанды, 2021 
жылда  2 миллиард 041 милли-
он, 2022 жылда уа 4 миллиард 
845 миллион сом. Аны бла 
бирге налог эм андан тышын-
да фондладан тюшюрюрге 

белгиленнген ахчаны ёлче-
ми да тюрленнгенди – 2020 
жылда  367,2 миллион сом 
къошулгъанды. 

Федерал арадан хакъсыз 
берилген ахчаны ёлчеми да 
тюрленнгенди, ол санда   2020 
жылда 3 миллиард 353 милли-
он сомгъа кёбейгенди. Бюд-
жетле аралы трансфертле 
12 миллиард 387 миллион 
сомгъа жетгендиле. Андан 5 
миллиард 577 миллион сом 
миллет проектлени тамамла-
угъа бёлюнеди. 

Къоранчланы юслеринден 
айтханда, аны ёлчеми да 1 

миллиард 215 миллион сом-
гъа аслам боллукъду. Бюджет 
сферада ишлегенлени ай-
лыкъларын кёбейтиуге къора-
тылгъан ахчаны бир кесегин 
артха къайтарыугъа  863 мил-
лион сомгъа жууукъ бёлюнн-
генди. Аны бла байламлы 
хакъны фонду да 153 миллион 
сомгъа аслам болгъанды. 
Быйыл 1 декабрьден айлыкъ 
4,3 процентге кёбейтилгени 
бла байламлы келир жыл 1 ян-
варьдан айлыкъны бек аз ёл-
чеми (МРОТ) да кётюрюледи. 

Елена Лисун докладында 
министерстволагъа бёлюнн-
ген софинансирование бла 
бирге бир-бир жумушланы 
тамамлаугъа къошакъ халда 
ахча  берирге кереклисин да 
чертгенди. Сёз ючюн, Жа-
рыкъландырыу, илму эм жаш 
тёлюню ишлери жаны бла 
министерствогъа ёксюз эм 
къарар адамлары болмагъан 
сабийлени жашау журтла 
бла жалчытыу жумушлагъа 
50 миллион сом, Саулукъ 
сакълау министерствогъа уа 
дарманла эм медицина обору-
дование  сатып алыргъа 141,5 
миллион сом кереклиси чер-
тилгенди.  Дагъыда Табийгъат 
байлыкъла эм экология мини-
стерствогъа череклени жагъа-
ларын кючлеуге проект-смета 
документлени хазырларгъа эм 

кадастр ишлени бардырыугъа 
20,8 миллион сом бёлюрге 
тийишлиди. 

Битеу тюрлениулени эсге 
алып, келир жылны баш фи-
нанс  документини файда-
лары 39 миллиард 419 мил-
лион сом, къоранчлары уа 
39 миллиард 373 миллион 
сомгъа жетерикдиле. Ол 46,1 
миллион сом профицит бла 
къуралгъанды. 

Парламентни Бюджет, на-
логла эм финанс рынокла 
жаны бла комитетини баш-
чысы Михаил Афашагов баш 
финанс документ къалай 

къуралгъанына кёз къарамын 
билдиргенди.  Ол тынгылы ха-
зырланнганын, анга биринчи 
окъулуудан сора магъаналы 
тюрлениуле кийирилгенлерин 
чертгенди. Битеу тюзетиуле 
къабыл кёрюлгенден сора 
профицитни ёлчеми тюрлен-
мегенине да эс бургъанды. 
«2021 жылда ол 567 миллион, 
2022 жылда  554 миллион 
сом боллукъду. Алай бла эки 
жылны ичинде миллиард 
сомгъа жууукъ жыйылып, со-
циал сорууланы тамамлаугъа 
бёлюнюрге боллукъду»,-деп 
чертгенди ол.

КъМР-ни келир юч жылгъа 
бюджети къабыл кёрюлгени 
бла байламлы бир-бир респу-
бликалы законланы статьяла-
рыны кючлери тохтатылгъан-
ды. Ол а аланы тамамлаугъа 
ахча жетишмегени бла бай-
ламлыды. Елена Лисунну айт-
ханына кёре, ол санда къырал 
къуллукъланы, хакъсыз юри-
дический болушлукъ бериуню, 
мелиорацияны, урлукъчулукъ-
ну юслеринден эм башха за-
конлада белгиленнген бир-бир 
жумушла тохтатылгъандыла.

Ол кюн быйылны бюджетине 
кийирилген тюрлениуле да 
сюзюлгендиле.  Елена Лисун 
билдиргенича, файдала 965,5 
миллион сомгъа кёбейтилген-
диле. Ол санда республикагъа 

толтуруучу власть органла хай-
ырлы ишлегенлери ючюн 785,9 
миллион сом грант бёлюнн-
генди. Быйылны баш финанс 
документини къоранчлары да 
тюрлендирилип, аны ёлчеми 
173 миллион сомгъа кёбейтил-
генди. Алай бла 2019 жылны 
бюджетини файдалары   36 
миллиард 365 миллион сом, 
къоранчлары уа 34 миллиард 
961 миллион сом болгъанды-
ла. Профицит 1 миллиард 404 
миллион сомгъа жетгенди. 

Парламентарийле Борчлу 
халда медицина страхова-
нияны КъМР-де жер-жерли 
фондуну быйылны бюджетине 
тюзетиулени сюзгендиле эмда 
2020 жылны эм 2021-2022 план 
кезиуню  бюджетин а экинчи 
окъулууда къабыл кёргендиле. 

Советде - 
сыйлы инсанла

Жыйылыуда республикалы 
законланы проектлери да 
тинтилгендиле. Ол  санда 
«Череклени, суу объектлени 
сакълау эм хайырланыу хал-
ланы бирге келишдириуню 
юсюнден» законну 3-чю эм 
9-чу сатьяларына тюзетиулеге 
къаралгъанды. 

Парламентни 6-чы чакъы-
рылыуунда Жамауат советни 
къаууму да белгиленнгенди. 
Кансаланы Еленаны айтха-
нына кёре, анга 32 адам кир-
генди. Болумгъа тийишлилик-
де уа советге кандидатланы 
спикер, аны орунбасарлары, 
комитетле эмда КъМР-ни Жа-
мауат палатасы кёргюзтедиле. 
«Анга жамауатда хурметлери 
жюрюген, законла чыгъарыу-
да билимлери болгъан адам-
ла киргендиле»,-дегенди ол.

Депутатла «РФ-де «Урунуу 
махтаулукъу шахары» деген 
сыйлы атны бериуню юсюн-
ден» федерал законну сюзюп, 
аны тюзге санагъандыла. 
Урунуу, социал политика эм 
саулукъ сакълау комитетни 
башчысы Хусейн Кажаров 
билдиргенича, сыйлы ат Уллу 
Ата журт урушну кезиуюнде 
Хорламны болдуруугъа   къо-
шумчулукъ этген шахарлагъа 
аталлыкъды. 

Парламентни келир жыл 
жаз сессиясыны планы да 
къабыл этилгенди.  Бу кезиу-
де 16 республикалы законну 
жарашдырыргъа, Къырал 
Думагъа бир проектни кёр-
гюзтюрге, эки жамауат тын-
гылаула, юч «тёгерек стол», 
жерине барып, 8 жыйылыу 
бардырыргъа белгиленеди. 

Парламентде Жаш тёлю 

палатаны жангы къаууму иш-
легенли бир жыл болады. Аны 
башчысы Созайланы Кязим 
бу кезиуде тамамланнган 
жумушланы юслеринден бил-
диргенди. Ол жаш депутатла 
хазырлагъан законопроект-
лени, аланы башламчылыкъ-
лары бла къуралгъан жумуш-
ланы юслеринден тынгылы 
билдиргенди. 

Тириликни 
селейтмезге

Кюз арты сессияны эсе-
плерин чыгъара, жыйылыуну 
ахырында Татьяна Егорова 
быйыл политика жаны бла 
бай болгъанын чертгенди.  Ол 
санда Парламентни 25-жыл-
лыгъын белгилеу жаны бла 
магъаналы жумушла барды-
рылгъандыла. 

Спикер Парламентни жангы 
къауумуна къысха заманны 
ичинде тири ишлерге тюш-
генин да белгилегенди. Ол 
санда КъМР-ни Башчысы ай-
ырылгъанды, премьер-минис-
трге кандидатха ыразылыкъ 
берилгенди. «Тюз сайланн-
ганлай, жангы  къауум  за-
конла чыгъарыу ишге, респу-
бликаны политика жашаууна 
тири къатышханды. Алай биз 
битеу жумушланы да бийик 
даражада толтургъаныбызны 
белгилерчады»,-дегенди ол.

Эки айны ичинде уа де-
путатла магъаналы законо-
проектлени да къабыл кёр-
гендие. Аланы арасында уа 
келир юч жылны бюджети 
болжалладан кеч къалмай 
къабыл кёрюлгенин энчи бел-
гилерчады.  Къырал Думаны 
къараууна бир законопроект 
берилгенди. 

Контроль-аналитика жу-
мушланы чеклеринде уа аз 
тюбеген (орфанный) ауру-
уладан къыйналгъанланы  
дарманла бла жалчытыу, пал-
лиатив болушлукъ бериу, сау-
лукълары осал болгъанлагъа 
спорт бла кюреширча амалла 
къурау дегенча артыкъда 
магъаналы соруула сюзюл-
гендиле. Парламентле аралы 
байламлыкъланы кючлеуге 
энчи эс бурулгъанды. Аны 
чеклеринде республикагъа 
Тверь областьны делегациясы 
келгенди. 

Татьяна Борисовна, депутат-
лагъа къысха заманны ичинде 
хайырлы ишлегенлери ючюн 
ыразылыгъын айтып, мындан 
ары да тири болургъа чакъыр-
гъанды эмда жыйылгъанланы 
жууукълаша тургъан байрам-
ла бла алгъышлагъанды.  

Парламентни кюз арты сес-
сиясы, тёреде болуучусуча, 
Россейни эм КъМР-ни Гимнле-
рин согъуу бла бошалгъанды.

ТИКАЛАНЫ Фатима. 

Кёп болмай Нальчик ша-
хар округну администра-
циясында Экология жаны 
бла жамауат советни кен-
геши болгъанды. Анда  ара 
солуу паркыбызны айны-
тыуну эм  энчи сакъланыр-
гъа керек табийгъат  жер-
лени къурауну юсюнден 
айтхандыла.   РАН-ны тау 
жерлени экологияларын 
тинтген  институтуну тама-
тасы, биология илмуланы 
доктору  Фатимат Тембо-
това паркны 2020-2030 
жыллада  игилендириуню 
планы бла  шагъырейлен-
диргенди. 

Анга кёре жаяу жюрю-
генлеге бла  велосипед-
чилеге  жангы  жолла иш-
лерге, спорт бла кюрешир-
ча амалла, клумбалагъа 
машина бла келтирип суу 
къуярча онгла къураргъа   
эм бюгюнлюкде ёсген би-

тимлени  инвентаризация 
этерге белгиленеди.   

Нальчикде энчи сакъ-
ланыргъа керек болгъан 
табийгъат  жерлени юсюн-
ден а  шахарны админи-
страциясыны башчысыны 
кенгешчиси Казбек Бейту-
ганов хапарлагъанды. Ол 
проектни  баш магъанасы  
аллай жерледе не тюрлю 
ишле да излемлеге тий-
ишлиликде, тёгерекдеги 
къудуретге хата жетмезча   
бардырылыргъа керекле-
рин эсгертгенди. Ол санда 
жамауат бла сюзюлмей 
мекямланы жангыртыр-
гъа эм жангыларын да 
ишлерге  жарамазлыгъын 
белгилегенди. 

Кенгешни ахырында Со-
ветни келечилери  проект-
леге тюрлениуле кийирир-
ге керекди деген оюмгъа 
келгендиле.  

КъМР-ни Правительство-
суну кезиулю жыйылыуунда 
23 бегимни проекти сюзю-
люп, къабыл кёрюлгенди. Аны 
премьер-министр Мусукланы 
Алий бардыргъанды. Кенгеш-
де экономика соруула аслам 
болгъандыла. Биринчиден, 
2020 жылда налог база кадастр 
багъасына кёре саналлыкъ 
объектлени (жеринден теп-
дирилмеген) тизмеси сюзюл-
генди. Финансла министрни 
къуллугъун толтургъан Елена 
Лисун билдиргенича, быллай 
бегим хар жылдан да хазыр-
ланады, быйыл да, тинтиуле 
бардырылып, тизмеге 4 объект 
къошулгъанды, 7-си уа андан 
кетерилгенди.

КъМР-де кёп къатлы юйле-
де жашагъанла бирге хайыр-
ланнган ырысхыны тынгылы 
жангыртыу программаны че-
клеринде 2020-2022 жыллада 
тамамланыллыкъ жумушланы 
планы да сюзюлгенди. Къуру-
луш эм жол мюлк министрни 
къуллугъун толтургъан Вячес-
лав Кунижев билдиргенича, бу 
план ючюнчюдю. Белгиленнген 
кезиуде уа 247 кёп къатлы юйде 
бардырыллыкъдыла жангыр-
тыу жумушла. Анга 857,8 мил-
лион сом къоратыллыкъды, 
ахча бюджетден тышында 
фондладан бёлюнеди. 

Спортну олимпиада эмда 
анга кирмеген тюрлюлеринден, 
халкъла аралы, европалы, 
россейли чемпионатлада алчы 
жерлени алгъан,  Паралимпий 
эм Сурдолимпий оюнлада иги 
кёрюмдюле болдургъан, РФ-ни 
жыйымдыкъ командаларына 
кирген спортчуланы бла ала-
ны тренерлерини тизмелери 
хазырланнганды. Спорт ми-
нистрни къуллугъун толтургъан 
Ислам Хасановну айтханына 
кёре, алагъа 2018 жылны экин-
чи жарымында болдургъан 

жетишимлери ючюн ахча са-
угъа этилликди. Бу иш КъМР-ни 
Башчысыны белгили спортчу-
лагъа стипендия  тёлеу жаны 
бла Указыны чеклеринде бар-
дырылады. 

Социал жумушланы тамам-
лау жаны бла бегимлени про-
ектлери да сюзюлгендиле.  Ол 
санда «КъМР-де доступная сре-
да» къырал программа къабыл 
этилгенди.  2019 жылны 3-чю 
кварталында республикада 
жашау этерге жетерик ахчаны 
эм аз ёлчеми да тохташды-
рылгъанды. Урунуу эм социал 
къоруулау министр Асанланы 
Алимни айтханына кёре, ол 
республикада аш-азыкъ зат-
ланы багъасына, статистика 
тарихлеге кёре саналгъанды 
эмда 11 199 сом болгъанды. 
«Аны бла бирге демография 
къауумлагъа да жашау этерге 
жетерик ахчаны эм аз ёлчеми 
тохташдырылгъанды: уруннган 
жыл санда инсанлагъа  11 646 
сом, пенсиячылагъа 8751 сом, 
сабийлеге  11 945 сом»,-дегенди 
министр.

«КъМР-де тамата тёлюню 
саулугъун игилендириу, жашау 
ёмюрюн узайтыу, тириликле-
рин жалчытыу» регион про-
грамма да къабыл этилгенди. 
Контроль-надзор органла пси-
хоневрология интернатланы, 
ол санда сабийле тургъан уч-
режденияланы, тинтген кезиуде 
ачыкълагъан кемчиликлени 
кетериуню планы  да хазыр-
ланнганды. 

Ахырында Промышленность 
эм сатыу-алыу министрни къул-
лугъун толтургъан Шамиль 
Ахубеков тюрлю-тюрлю  сылта-
ула бла ишлемей тургъан про-
мышленный предприятиялагъа 
къаллай оноула этилгенлерини 
юсюнден билдиргенди. Аны 
айтханына кёре, жууаплы къул-
лукъчула заводлагъа барып, 

аланы иелери, акционерлери 
бла ушакъла бардыргъандыла, 
производство эм ырысхы база-
ларын сюзгендиле. Аланы ба-
рысында да оборудование эски 
болгъанды, ишлеп башларгъа 
ахча жокъду, инвесторла табыл-
майдыла», - дегенди ол.

Юлгюге уа Майскийде элек-
трон машинала ишлетиучю 
заводну келтиргенди. Аны жан-
гыртыргъа онг ахырда болмагъ-
анын белгилегенди Шамиль Ас-
ланбиевич. Республикада бек 
уллу предприятияладан бири  
«Кавказкабель» а банкротха 
чыгъарыла турады. Ол тозурап 
2013 жылда башланнганды. 
Заводну оноучулары, пред-
приятияны залогга салып, 2,5 
миллиард сом кредит алгъан-
дыла, алай производствону 
жангыртыуну орунуна ахчаны  
борчларын тёлеуге къоратхан-
дыла. 

Дагъыда ишчилени аллында 
уллу борч жыйылгъанды - 2017 
жылдан бери 24 миллион сом.  
Болсада заводну мурдорун 
сакълау артыкъда магъана-
лыды, ол жаны бла мадарла 
толтуруладыла, деп чертгенди 
докладчы.  Сёз «КабБалкГипс» 
предпритятияны юсюнден да 
баргъанды. Ишчи къауум къу-
ралып, аны инвесторла табыу 
жаны бла мадарла этиледиле. 

Докладны сюзе, Мусукланы 
Алий заводла энчи иелени 
къолларына тюшгенлерин, 
къырал власть органланы ала-
ны ишлерине къатышыргъа за-
конлу эркинликлери болмагъ-
анын чертгенди. «Сакълап, 
кемчиликле кеслери кетерле-
рине ышаныргъа жарамай-
ды. Бютюнда айлыкъны тёлеу 
жаны бла тийишли мадарла 
керекдиле»,-дегенди ол.

Кенгешде башха бегимле да 
сюзюлгендиле.

АБДУЛЛАХЛАНЫ Фатима.

«Бир акъыллы болуп къармашсакъ, 
къолубуздан келмезлик жокъду»

Промышленный предприятияланы, кёп къатлы юйлени, 
спортчуланы юслеринден да баргъанды сёз

Парламент

Бегитилген бюджет социал жумушланы тамамларгъга онг берликди

КъМР-ни Парламентини кезиулю пленар 
жыйылыуунда 2020 жылны эмда 2021-2022 
план кезиуню бюджети къабыл кёрюлгенди, 
законла чыгъарыучу баш органны келир жыл 
жазда сессиясыны планы да сюзюлгенди. 

Кенгешни спикер Татьяна Егорова бардыр-
гъанды. Аны ишине РФ-ни Къырал Думасы-
ны депутаты Геккиланы Заур, баш федерал 
инспектор Тимур Макоев, прокурор Николай 
Хабаров, Адамны эркинликлери жаны бла 
уполномоченный Зумакъулланы Борис эм 
башхала да къатышхандыла.

Оноулашыу

Ара паркыбызны  къайгъысын кёре

ЖАМАУАТ ПАЛАТА

Жыйышдырылгъан сынамгъа таянып, белгиленнген муратлагъа жетерге алланып

Ол 1939 жылда Ючкекен-
де туугъанды. Атасы До-
бай уруш аулакъларында 
от-окъ ичинде къазауат эте 
тургъанда, сау халкъныча, 
юйдегисин Тамбийланы 
Асиятны бла гитче жаш-
чыгъын зор бла Къазах-
станда Чимкент областьха 
кёчюргендиле.  Билялны 
сабийлиги анда ётгенди. 

Кёчгюнчюлюкден къайт-
хандан сора ол Ючкекенде 
жашагъанды.  Жазыучулукъ 
иш бла да ол заманда кюре-

шип башлагъанды – аны на-
змулары, гитче хапарлары 
«Ленинни байрагъы» газет-
де басмалана тургъандыла. 
Школну бошагъанлай, Къа-
рачай шахарда педагогика 
институтха кирип, Билял 
анда окъугъанды. 

Чыгъарма ларыны бир 
къаууму ол студент жылла-
да жаш жазыучуланы жый-
ымдыкъларына киргенди. 
Бийик билим алгъанлай, 
ол область радиокомитетде 
адабият бла маданият бери-
улени хазырлагъан бёлюм-
ню редактору болуп ишлеп 
башлагъанды.

1983 жылда Москва да 
Горький атлы битеудуния 
литература институтну эки-
жыллыкъ драматургия курс-
ларында окъугъанды. Ол 
жаны бла Аппа улу, баям, 
Малкъарда, Къарачайда да 
биринчиди. Окъууун бошап 
къайтханда, аны ана тили-
бизде чыкъгъан «Къарачай» 
газетни адабият эмда мада-
ният бёлюмюню башчысына 
салгъандыла.  

БИРИНЧИ КИТАБЫ
Аны биринчи энчи китабы 

«Ата журтума» деген аты 
бла басмадан 1964  жылда 
чыкъгъанды. Ары назму-
лары бла «Больницада» 
деген поэмасы киргендиле. 
Адамны жюрегинде болгъан 
затланы, аны оюмларын, 
къылыкъ хунерин да назму-
лача билдирген зат жокъду. 
Ма, сёз ючюн, биринде Би-
лял былай жазады:

Бир игиликге тюбегенча мен 
Болама, жолда танышны 
                                        кёрсем. 
Кими озуп да кетед тохтамай, 
Сансыз этгенча, мен салам   
                                        берсем. 
Къайдам, ол адам эшитмейми 
                                         къойду, 
Сагъышлары кючлеп аны 
                                             эсин. 
Алай болса да, мен 
                                къыйналама 
Анга бир хата этгенча кесим.

Бу сегиз тизгин айтып 
турадыла авторну къалай 
жалан жюрекли адам бол-
гъанын. Башха назмусунда 
уа жылла тюрлендириучю 
ариулукъгъа, жут адамла 
жыйгъан байлыкъгъа угъ-
ай, жууугъу кёпге, адам-
лыкъны белгисича,  бек 
керек жерде табылгъаннга 
сукъланады ол.

Аны акъ сёзю ата журтха, 
ата-анагъа сюймекликге, 
ариу ышанланы, иги шарт-
ланы махтаугъа аталады.  

ШУРГУЛУ ПОЭМА
«Атамы къабыры» деген 

поэмасын автор кесини 
юсюнден жазгъанды. Анда, 
башында сагъынылгъаны-
ча, атасын кёрюрге терми-
лип жашагъан жаш, кеси 
атасындан тамата болуп, 
аны къабырына келеди. 
Былайда ол эфендини Къу-
раннга къарап айтханын 
эсине тюшюреди:

Эт жууугъундан тансыкъ 
                                      алалмай, 
Неда кёралмай термилип 
                                             ёлсе. 
Дыгалас этип тебирейди ёлюк, 
Ол къабырыны къатына 
                                         келсе… 

Жылы бла тамата адам 
Жууукьлашханы болса 
                                  къабыргьа, 
Таулуладача, анга сый бере, 
Ол излейди ёрге къобаргъа... 

Аны бек сюйген, ол да 
                                   таралгъан, 
Жатхан жерин да кёп болмай 
                                          тапхан, 
Кеси да андан тамада болса, 
Къалай этеди къабырда 
                                       жатхан?

Анасына эсгериулени да тю-
шюреди автор эсине:

- Бешигинги эки жанында 
Сюеле эдик, - деученед анам. 
- 
Атанг а сенден кёз алмай эди, 
Энди кёрмезин билгенча                 
                                        тамам…

Сюргюнде аланы излеген 
атасыны къагъытында уа бу 
адыргы сёзле жазылыпдыла: 

Алада жашай болурла, дерча, 
Талай элни эшитгенме да мен,
Рахмусуз жазыу 
                        жазыкъсынса уа, 
Письмола иеме барына 
                                     бирден….

«Заман»  газетде  арт 
кезиуде  бир аламат 

материалла басмалана баш-
лагъандыла. Керти да жаша-
уда бола тургъан ишлени су-
ратлагъан. Сау болугъуз аны 
ючюн. Ол а изданияны халкъ 
сюерча, адамла ашыгъып 
сакъларча этеди. Мен да 
кесим шагъат болгъан бир 
ишни юсюнден айтыргъа 
сюеме. Хапарымы жигити уа 
мени  къоншуларымдан  би-
риди. Аны себепли, кечигиз 
мени, атларыбызны ачыкъ 
эталлыкъ тюйюлме.

…Хасаннга  къыркъ беш 
жыл болады. Гитчели-

гинден  ол жангыз, къубултул-
гъан, серленнген сабий эди. 
Атасы къатыракъ болургъа  
кюрешген эсе да,анасы аны 
эркелетип, ауузундан чыкъ-
гъанын толтуруп тургъанды. 

Ол ёсгенден сора уа жа-
мауат жашаугъа къатышыр-
гъа сюймегенди, тенглери 
бла да  шуёхлукъ жюрюте  
билмегенди,  юйренирге 
да  итинмегенди а ллай   
байламлыкъла  къураргъа. 
Тиширыуланы да ыспассыз 
этген асылсыз адам. Бир 
къыз бла танышып, терк 
окъуна андан эригип,  баш-
хасына кёчюп тургъанды. 
Алай бла  отуз жылына дери  

шахар тюбюнде биринден 
ёпкелей да,  башхасына  
чабып айланнганды. 

Жаш адамлагъа айты-
рыгъым:  башханы 

жюрегин къыйнагъаннга, 
жашауда къайсы жанын-
дан болса да, ол къайтмай 
къалмайды, биреуге салгъан 
кесигизни да кюйдюрюр.  Ха-
сан да къызладан  бирлерин 
капексиз къоюп, башхасына 
сабийни кетер деп къаты 
болуп, ма алай гюняхлы 
жашагъанды.  Бир кезиуде 
уа таныш тиширыуларындан 
бири, келип: «Санга терен, 
таза  сюймеклигим барды.  
Кёп заманны тюбешип тур-
дукъ, сен мени жылларымы 
урладынг, дау этмейме, ол 
заман насыплы эди, алай 
акъылыбызны жыйып, тёре-
леге-адетлеге кёре болайыкъ 
биз да»,- деди.  

Жаш а кюлдю, Аминат-
ны жюрегин къый-

нагъан сёзле айтды. Къыз, 
ачыудан кюйюп, дерт этер-
ге умут этди. Кёп тюрлю 
сагъышланы айыртлай ке-
лип, танышларындан бирин 
Хасаннга жиберип, анга 
наркотиклени  татыуларын 
кёргюзт, деп тиледи. 

Жаш энди аласыз болал-
майды, санын-чархын уулан-
дырып, жашауун мутхуздан-
мутхуз эте барды. Кюнлени 
биринде, ол ууну мардасы 
аз болгъанын ангылып, ан-
дан  кючлюреклени излеп 
башлады. Къыз аны бла 
чекленмегенлей, полициягъа  
Хасанны  жашагъан жерин, 
наркотикле бла къатыш бол-
гъанын да билдирди. Ызы 
бла сюд болду, аны бир талай 
жылгъа тутмакъгъа олтуртду-
ла. Анасы да, къыйын ауруп, 
жашаудан замансыз кетди. 

Бир ненча жылдан чыкъ-
ды ол. Алгъын ариулугъ-

ундан жукъ къалмады. Ху-
нагъа жарашмагъан ташча, 
жашауда жолун табалмай 
айланды. Энди, алгъынча, 
къубултур  анасы да  жокъ… 
Атасы да  мудах, жангызлыкъ  
бюкген бир жазыкъ адам. 
Болсада ата, жууукъгъа-
тенгнге жалынып, жашха иш 
тапды, сора акъылынгы жый 
башынга деп, къаты сёлеш-
ди. Ол а ишде да  тутмакъгъа 
дери юйреннген къылыгъын 
этип турду:бир къызны жюре-
гин аурутуп, андан бирсине 
кёче айланды. 

Къуллукъчу болмаса да, иш 

хакъы уллу эди. Интернетде 
тиширыула бла танышып, 
кесини юсюнден  аламат 
жомакъла къурап,ала да аны  
керти да бир аламат, халал 
жюрекли адам сунуп, къал-
лай къызгъанч болгъанын кё-
рюрге сюймей, кезиу-кезиу, 
бир бирлерине ал бермей, 
аны ючюн тюйюш-уруш этип 
турдула… 

Къызла, жаш бай бол-
гъанлыкъгъа, ол жа-

ланда аныкъыды. Адамлыгъ-
ын, башха иги ышанларын 
кёре билирге юйренигиз, бир 
бирден  жашны сыйырабыз 
деп, кёзлени къаты къысып, 
кесигизни жардан атаргъа 
хазырланмай… 

Хасан бир къыз бла юйюр 
къурап, алай анга да кертичи 
болалмай, сабийи бла къоюп 
кетди. Оюнларын а жарсы-
усуз андан ары бардыра, 
бир он жылны оздурду. Эте 
келген гюняхлары ючюн 
жазагъа тартыллыгъын бил-
мей... 

Терслигине уа жолукъду 
- бир хыйлачы къызгъа. Ол 
да алгъа муну ахчасына 
алданды, алай кесин да сюй-
дюрдю. Биринчи заманда 
къатына жууукъ къоймагъа-

ны бла  уучулукъгъа сейирин 
къозгъады. Ызындан болду, 
сора бир-эки айдан юйюр 
къурадыла. «Жигит» эр киши 
къапханнга энди кеси тюшге-
нин ангылаялмады. 

…Къалай алдырды ке-
син кючбюсюреу 

жашха хыйлачы къыз? Ха-
санны ауушхан анасыны 
суратын табып,аны  сыфатын 
эсинде тутуп,кюнлени бирин-
де тюбешиуге баргъанында: 
«Тюшюмде бир ариу, чырай-
лы тиширыу келди манга, 
Хасан», -деди,сора жашны 
анасыны ышанларын сурат-
лады. 

Андан ары былай айтды: 
«Ол манга жашымы жаланда 
санга  ышаналлыкъма, анга 
кёз-къулакъ бол деп тилеген-
ди»,- деди. Ол а, ийнанып, 
анасын тансыкълай, аны ол 
дуниядан келген белги сунуп, 
къызны алды. Бираз жаша-
дыла тюйюшсюз, урушсуз, 
алай жомакъ тауусулду. 

Хасан,  хауле айланса 
да,аны юй бийчеси анга 

бек сууукъ болгъанын, Интер-
нетге асыры берилгенден, са-
бийлени апчытханын эследи. 
Бираздан а къатыны: «Мен 
сетьде бир жаш бла таныш-
ханма да, бир бирибизни бек 
жаратханбыз,энди аны бла  

жашаргъа сюеме. Сабий-
леринге да къара,юйню да 
тут»,- деди. 

Киши алынып къалды, не 
зат айтыргъа билмей. Кесине 
келгенлей: «Сен таулу анаса, 
къаллай интернет сюйме-
кликни юсюнден айтаса?» 
- деп ачыуланды. Алай ол а: 
«Кесинге къара алгъа, сени 
не миллет ышанынг барды? 
Сабийле ючюн а жаланда 
мен угъай, сен да жууаплыса. 
Шёндюге дери мен къарагъ-
ан эсем, мындан ары сен да 
бир кёр ол жумушну»,- деп 
къойду.

Кёплени  жюреклерин 
кюйдюрген жаш бек уллу  

къама бла урулгъанча жара 
алды.  Сора мюлкню юлешип 
башладыла. Экиси да асыры 
малкёзден, ырысхыны бё-
лалмагъанлай,  тюйюш-уруш 
этдиле.  

Хасан бюгюнлюкде абызы-
рапды: сабийлеге керекли-
сича къараялмайды. Эрин 
эриннге «мен» дегенде тие-
ди деп, бош айтмагъанды-
ла таулула.Эки къызчыгъы 
ючюн жанын берликди, ала 
насыплы болур ючюн не 
да этерикди. Башхаланы 
къызларын ыспассыз этген 
адам, энди кесиникиле ючюн 
къалтырап жашайды. Биреу-
ге уру къазсанг, ары кесинг 
тюшмей къалмазса. 

БАЙСЫЛАНЫ Марзият
 жазып алгъанды.

Аманлыкъны къуугъан аманлыкъгъа тюбер 

Бюгюнлюкде Къаншауну 
туудукълары эм аладан 

туугъанла да, Аллахны ах-
шылыгъындан, асламдыла. 
Айтхылыкъ аппаларын ала 
уллу ёхтемлик бла эсгереди-
ле. Аладан бири хасаниячы 
Ёлмезланы-Сарбашланы 
Зайнафды. Аны юсюнден 
алагъа аталары кёп хапар 
айтханды. Жыл саны 150-ден 
атлагъандан сора Къанша-
угъа жангыдан, сабийгеча, 
газыу тишле чыкъгъанды-
ла. Кеси да тау къалауур 
болгъанды. Чегем ауузун 
эбизелени чабыуулларындан 
къоруулап тургъанды. 

Сарбаш улуну юсюнден 
жыр да барды. Чапханда, 

Къаншау аллына адамны ёт-
дюрмегенди, илишан атып да 
кишиге оздурмагъанды. Мил-
летибизни тарыхы бла кёп 

жылланы кюрешип, китап-
ла да жарашдырып тургъан 
Таумырзаланы Далхат, 60-
чы жылланы ортасында аны 
жашы Мажид бла тюбешип, 
аны бла ушакъ этгенинде, ол 
былай хапарлагъанды:

- Бизни анабызны алгъан 
заманда анга 102 жыл тол-
гъан эди. Чыммакъ сакъаллы 
кишини ол кезиуде бир тиши 
да тюшмегенди. Къолуна 
таякъ алмагъанды. Биринчи 
къатынындан тёрт жашы бла 
юч къызы болгъанды. Манга 
быйыл 85 жылдан атлагъ-
анды. Мен а юйюрюбюзде 
ортанчыма. Биз да беш жаш 
бла юч къыз болгъанбыз. Ата-
бызны къабыры Булунгудады. 

Ма бу сен кёрген хуналада 
аны къолу бла салын-

магъан бир таш болмаз. Шён-
дюгюледен аланы жангыз 
адам жерлеринден тепдирал-
майды. Кюнлюм къаялада уа 
ол кийик кибик айланнганды. 

Далхатны эсгериулеринде 
ол кезиуде 102 жылы болгъан 
Этезланы Зулкъайны аты да 
айтылады. Ол да Къаншауну 
кеси кёрген, аны хапарларына 
ныгъышда кёп кере тынгы-
лагъанладан бириди. 

Ма аны хапарларындан 
бири: «Жыл саны 100-ге жу-
уукълашхан Сары Къаншау 
уучулукъгъа чыкъгъан кюнле-
рини биринде къауум атлыны 
эслейди. Сора, ала малла 
урларгъа келгенлерине тю-
шюннгенлей, артха, элге, 
болушлукъ излей чабар умут 
этеди. 

Алай аманлыкъчыла, аны 
эслеп, аллын атла бла тыяр-
гъа кюрешедиле.  Болсада 
ташла ичинде аны жетал-
майдыла. Черекни боюнуна 
жетгенлей, ол бир жагъадан 
экинчисине тынч секирип ёте-
ди. Андан ары уа атлыла аны 

Пелиуан Сары Къаншау 

Кюз къойчула да ма Жёде ауузуна кирдиле, 
Ит душманла тасхабызны къайдан билдиле?

Кюз къойчула да улакъ кесдиле ашаргъа, 
Улакъ этле ма къазанда асылып. 

Кечелени да ма бир заманы болгъанда, 
Душманла жетдиле, къара туманлай, 
                                                          басылып. 

Ол итлерибиз а, чырпыгъа къарап, юрдюле, 
Туудуланы уа ма къойчу къошну сюрдюле. 

Къойла къопдула да, ол ыстауатда 
                                                     мау-шаудан, 
Къуугъун ийгенбиз Сарыбашланы тири 
                                                                Къаншаудан.

Къаншау барады, ол эки этеги жел эте,
Артха айлана да, кесине кёл эте. 

Къаншау кетди ит душманладан ычхынып, 
Шинжили тарында Къаншауну къууалла, 
                                                                   къычырып. 

Къаншау чабып, ташлы ыстауатха жетгенед, 
Кешене тарындан секирип, тёбен Урдозгъа 
                                                               ётгенед.

Огъары Байгорундан къуугъун ушкок атылды, 
 Минарадан а къуугъун сапах  тартылды. 

Малкъарукъланы уа ачылмаучу къабакълары 
                                                              ачылды, 
Пара аузунда да мал толу къошла чачылды. 

Ой, баш къусханды ма сабанлада мандалакъ, 
Ногъай чыкъгъан эди бу къуугъуннга 
                                                       алгъаракъ. 

Адам ашайды да шейит Ногъайны эгери, 
Жигит Мусос эди батыр Ногъайны нёгери. 

Ол эки батыр да ма чаба-жорта кетдиле. 
Ала душманланы да Тауну Артында жетдиле. 

Душманла бла да ачы къазауат этдиле. 
Ой, баш къусханды ма сабанлада мандалакъ.

 Жашла айталла, Ногъай кюз биченде тёбенд деп, 
Къартла да ийнанмайла, Ногъай Тау Артында 

                                                         ёлгенд деп.
Хахай, къуугьун дегенде, ушкогун алып 
                                                            кетгенед, 
Жигит Ногъай Тау Артында ёлгенед. 

Къан барады ма буз кёпюрде, талада,
Жиляй къалдыла шейитлени тапхан анала.

Тарыхчы акъсакъалыбыз Таумырзаланы 
Далхат да аны юсюнден жыр такъгъанды. 

Ой, Къаншау, ой Къаншау, бери къайт,
Тау артында асыллыладан хапар айт.
Гешене-Тарында сени сакълайбыз, 
Сенсиз жортууулгъа биз базмайбыз.

Къара къайгъыны бизге бермезсе, 
Нёгер жолуна ауушдан ётмей кесмезсе.
Харамлыкъны кёрсенг, озуп кетмезсе,
Къарыусузгъа да  тырман этмезсе.

Ой, Къаншау, ой Къаншау, айтхылы,
Къадарынгы жюгю болур мардалы,
Къайтып энди къатыбызда олтурчу, 
Тогъайбаш жугъутурну сойдурчу.

Ёшюню аны акъ кюмюшден сырылып,
Къаншау эки секирип жетгенди. 
Ол аланы чыдамсызлыкъларына
Сагъайып, сейир-тамаша этгенди. 

- Сиз, - дегенди,- жол азыкъла алыгъыз, 
Сары къууутну чибин бал бла басыгъыз.
Белигизге бугъа териден ийлетип, 
Чынтты жиплени къысыгъыз.

Чабыр саламны эркин салыгъыз,
Бауларын да алай къаты къысыгъыз. 
Ышымларыгъыз болуп къарала,
Ала  артха къайтхынчы жарарла.

Ой, Къаншау, ой Къаншау, таулуса, 
Эбизеге да алтын алай даулайса. 
Быхы бахчасында олтуруп сакъладынг,
Талгъыр къапланны атып къапладынг.

ТАППАСХАНЛАНЫ Аминат 
хазырлагъанды. 

Халкъыбызны сейир эмда айтхылыкъ адамлары 
не заманда да болгъанларына сёз жокъду. Аланы 
юслеринден толу хапар билиу, унутмау а шёндю-
гю тёлюню борчуду деп, мен алай оюм этеме. 

Бюгюн хапарын айтырыкъ пелиуанладан бири 
уа Сарбашланы Къушуну жашы Къаншауду. 
Ол, Чегем тарында 1774 жылда туууп, 1936 
жылда ауушханды. Деу къая кибик малкъарлы 
162 жыл жашагъанды. Сары Къаншауну жашы 
Мажид да, атасын жеталмагъан эсе да, 105 
жылны уа ол да ашыргъанды.  

Къарачай-Черкесни халкъ жызыучусу, КъЧР-ни 
эмда Россей Федерацияны культураларыны сый-
лы къуллукъчусу, КъЧР-ни Президентини литера-
турада биринчи саугъасыны лауреаты, акъ сёзню, 
къара сёзню, драматургияны да бирча устасы  
Аппаланы Билялгъа 80 жыл болгъанды.

Юбилей

Суратлау сёзде, музыкада да 
атын кенг айтдыргъанды

Болгъан иш

къууаргъа да кюрешмедиле. 
Сора ол элге келип, ишни бо-
лушунлай айтады. Жигитлени 
аягъы юслерине этип, ол чегет 
жаны бла уручуланы алларына 
чыгъаргъа ашыгъады.

Кёп да бармай ала аман-
лыкъчыланы жетедиле. 

Къаншау, бугъуп, ушкокну 
жерлейди.  Аны тауушуна атла, 

малла да юркюп, къа-
тыш-къутуш боладыла. 
Сора ол  уручуладан ала 
малланы къоюп кетерле-
рин излейди. Алай ала, 
аны айтханына къулакъ 
салмай, ушкокладан 
атдырып башлайдыла. 
Эталгъанлары жаланда 
ол болуп, алайдан къа-
чып кетедиле». 

- Сары Къаншау айт-
ханнга кёре, мени атам 
да ол кюн аны биргеси-

не болгъанды, -деп бошагъ-
анды эсгериулерин Этезланы 
Зулкъай. 

Жерлерибизни табийгъ-
атыны тазалыгъы бла 

ариулугъу адамларыбызгъа 
кюч берип, ала тауларыбыз-
гъа ушаш къарыулула, узакъ 
ёмюрлюле болурларына се-
беплик этгендиле.  Пелиуанла 
да ма андан жаратылгъанды-
ла халкъыбызда.  Этез улуну 
эсгериуюнде айтылгъан че-
рек жагъа бюгюнлюкде Геше-
не кёпюр орналгъан жерди. 
Ол Булунгудан он къычырым 
ёргедеди. Къаншау секирген 
сууну эки жагъасындагъы 
ташланы арасы алты атлам-
дан аз тюйюлдю. 

Туудугъу Зайнаф айтханнга 
кёре, 127 жылында аны 

аппасы, чабып, улакъ тутхан, 
тири киши болгъанды. Кёз-

лери да бек иги кёргендиле. 
Кеси да таулада базыныулу 
атлагъанды. Аны жашауу, 
иши да таурухлада айты-
ла келгендиле. Ахырзаман 
пелиуан чабышыуда атла-
ны озгъанды, кёз –кёргенде 
къарелдини ургъан мараучу 
болгъанды. 

- Бизни Чегем ауузунда 100 
жылдан сора дунияларын 
алышханла кёп эдиле. Сёз 
ючюн, Этезланы Зулкъай 120 
жыл жашагъанды, мени атам 
Мажид да, 20-чы ёмюрню 
биринчи жарымында бар-
дырылгъан битеу урушлагъа 
къатышып, 1980 жылда аууш-
ханды, - дейди Зайнаф.

Халкъда жюрюген «Ту-
удуланы жырда» да Сары 
Къаншауну сыфаты бол-
магъанча аламат эм тын-
гылы ачыкъланыпды. 

Поэмада уруш жолла, сюр-
гюн къыйынлыгъы, хорлам 
къууанчы да бардыла. Бу 
чыгъарма, Билял кесини 
юсюнден жаза эсе да, аны-
ча, атасыз ёсген жашланы 
бары да сынагъан затланы 
юслеринденди.

Артда поэтни «Жашауну 
ауушлары» (2014 ж.) деген 
назмула, жырла, поэма эмда 
кёчюрмеле, «Поздняя лю-
бовь», китаплары басмаланн-
гандыла. Аладагъы назму-
ланы жыйырмадан артыгъы 
жыр болуп айтыладыла. 

ЖЕТИШИМЛИ ЭМДА 
СОРУЛГЪАН ДРАМАТУРГ 
Бу жанр къарачай-мал-

къар адабиятны бек къа-
рыусуз кесеги болгъаны 
белгилиди. Бютюнда биз 
сюргюнден жыйылгъан 
жыллада, театрларыбыз 
жангы кюч ала тебиреген-
де. Ол себепден Билял аны 
къолгъа алады. 

Аны пьесаларына кёре 
спектакльле салына,  сах-
нада кёргюзтюле башлай-
дыла. «Жууулгъан шляпа» 
комедия бизде да бир нен-
ча кере кёргюзтюлгенди. 
Аны чыгъармаларына кёре 
салыннган «Юч ана» деген 
трагедияны, «Тыш адам» 
деген драманы, «Къызла-
ны къалай къачырадыла», 
«Атамы сюйгени», «Къа-
тын алмазгъа ант» деген 
комедияланы, «Дууала» 
деген трагедияны, была 
кибик башха оюнланы  да 
кёпле эслеринде тутадыла, 
бюгюн да алагъа сюйюп 
къарайдыла.

Билялны бир актлы пьеса-
ладан къуралгъан «Къужур 
адамла» (1985 ж.), кёп акт-
лы пьесаладан - «Жууукъ 
болугъуз» (1996 ж.) деген 
китаплары Къарачайда бу 
жанрда жазылгъан биринчи 
чыгъармаладыла. Алада 
басмаланнган пьесаланы 
асламысы ара басмада 
орусчагъа кёчюрюлюп да 
чыкъгъандыла. Драматур-
гия чыгъармалары кирип, 
Аппа улуну «И так бывает» 
(2010 ж.), «Жашауну кюз-
гюсю» (2015 ж.) деген ки-
таплары да чыкъгъандыла. 

Аны пьесалары отуз се-
гиз тилге кёчюрюлгендиле 
эмда къыралыбызны сек-
сенден артыкъ професси-
онал театрында салыннган-
дыла. Бек сейири уа, керти 
айтадыла фахмулу адам 
кёп затда хунерлиди деп, 
ол «Къатын алмазгъа ант» 
бла «Атабызгъа къатын 
алыу» деген комедиялары-
на жырланы, музыканы да 
кеси жазгъанды. Билял кёп 

жылланы ичинде Россейни 
драматургларыны советини 
члени болуп тургъанды.

КЪАРА СЁЗДЕ ДА 
БИР КИБИК ФАХМУЛУ 
Аппаланы Билял къара 

сёз бла жазыуда да сынагъ-
анды кесин. 1968 жылда аны 
«Эки сюймеклик» деп проза 
китабы окъуучуланы къолла-
рына тюшгенди. Ары жазыу-
чуну «Юч ана», «Тот герох», 
«Эки сюймеклик»,  «Эки 
жашау», «Мени кёнчегим» 
деген хапарлары кирген-
диле. Ала айтыу тиллерини 
тынчлыкълары, суратлау 
амалларыны энчиликлери 
бла белгилидиле.

Билялны «Биринчи сюй-
меклик» атлы романы къа-
рачай адабиятда алгъын 
тюбемеген детектив чыгъ-
армады. Ол 1989-1990 жыл-
лада, авторну 50-жыллыгъ-
ына аталып, экинчи кере  да 
басмаланнганды, орус тилге 
да кёчюрюлгенди.

«Тауланы тарыгъыулары» 
деген романы уа (2005ж.) 
фантастикалы чыгъарма-
ды. Аны ючюн 2006 жыл-
да КъЧР-ни Президентини 
биринчи къурагъан, лите-
ратура бла искусстводан 
саугъасына тийишли бол-
гъанды жазыучу. «Халкъны 
къанатлары» деген китабы-
на уа (2008 ж.) Къулийланы 
Къайсын, КъМР-ни эмда 
КъЧР-ни халкъ артисти, 
халкъ жырчыбыз Отарланы 
Омар эмда Къарачайны 
кёп белгили адамлары кир-
гендиле. 

«Зигзаги жизни» деп да 
барды хапарладан, повесть-
леден, документледен къу-
ралгъан китабы. Кесини 
жашау эм чыгъармачылыкъ 
жолуна аталгъан «Жарсыу, 
къууанч да сынай» деген 
къол жазмасын а ол энди 
басмаларыкъды. 

ЮЙЮР НАСЫБЫ
Анасын сагъыннганымда, 

Билял, аны хапарын айта, 
атасыны экинчи юй бийче-
син, эки эгечини анасы Кап-
пушланы Мариямны да бек 
ариу сёзле бла эсгергенди. 
Ёнюнде окъуна ол аны ёз 
анасындан кем кёрмегенин 
сезип, ыспас этгенме. 

Ол жашауун Байрамукъ-
ланы Къасымны къызы Ай-
шат бла байлагъанлы элли 
жылгъа жууукъ болады. 
Келин иш кёллю юйюрден-
ди. Аны къарындашы Сапар 
къой къыркъыуда дунияны 
чемпиону болуп къууандыр-
гъанды миллетни. 

Эки жаш ёсдюргендиле 
Билял бла юй бийчеси: Ма-
гомет психология илмуланы 
кандидатыды, Мурат а – фи-
нансист. Ала таматаланы 
беш туудукъ бла къууандыр-
гъандыла. Бюгюн Аппаланы 
арбазларын жарыкъ, нюрлю 
да этген ол ариу сабийлени 
къууанч дауурларыды.

Аппаланы Билял Къара-
чайны бла Малкъарны ада-
бият, маданият жашаууна 
уллу юлюш къошхан сыйлы 
адамларыбызданды. Ол кёп 
иш этгенди, алай а бар иги 
умутла алдадыла. Аланы 
бек багъалыларын къолу 
бла тутсун! 

МУСУКАЛАНЫ Сакинат.

Былтырдан бери Къа-
барты-Малкъарда «Но-
ватор» жаш тёлю инно-
вация ара ишлейди. Аны 
магъанасы сабийлени, 
жаш тёлюню эм пред-
принимательлени илму-
техника, инновация эм 
производство бёлюмлеге  
тириракъ къатышырча 
этергеди. Ол «Гитче эм 
орта предприниматель-
ство» подпрограмманы 
бла «Экономиканы айны-
тыу эм инновация эконо-
мика» программаны  че-
клеринде бардырылады.  

Араны специалистлери 
сабийлеге бла жаш тёлю-
ге  илмуда биринчи атлам 
этерге, усталыкъ сайлар-
гъа, командада ишлер-

ге, арада байламлыкъ 
къураргъа   болушадыла.  
Андан сора да, мында 
3D-моделирование, про-
граммирование, робо-
тотехника, ментальная 
арифметика, тыш къы-
раллы тилледен да курс-
ла ишлейдиле. Школгъа 
барырча хазырлайдыла 
эм башха затладан да кру-
жокла  бардыла. «Нова-
тор» республиканы, къы-
ралны да  школлары, вуз-
лары эм чыгъармачылыкъ 
аралары бла байламлыкъ  
жюрютеди. Адамны бир 
тюрлю  фахмусун ачыкъ-
ларгъа, аны айнытыргъа 
да себеплик этеди.   

МАГОМЕТЛАНЫ 
Сулейман. 

Проект

Грек-рим тутушуу

АТТАЛАНЫ Жамал

АУУР АТЛЕТИКА

Жангы китап

БРИФИНГ 

-Руслан Рашидович, он 
жыл мындан алгъа Рос-
сейни къоруулау спорт-
техника организациясы 
– РОСТО биягъы ДОСААФ-
ха тюрлендирилгенди. Ол 
сизге не берди?

-Къыралдан болушлукъ 
этилир деп сакълап тургъан-
быз да, алыкъа биз кёрген 
жокъду. Алгъынча, кеси кю-
чюбюз эмда ырысхыбыз бла 
баш кечиндирирге кюреше-
биз. Болсада ишибизни се-
лейтмей бардырабыз.  Анга 
кёп адамларыбыз Россейни 
ДОСААФ-ыны Ара советини 
майдаллары эмда сыйлы 
грамоталары бла саугъа-
ланнганлары шагъатлыкъ 
этеди.

Алгъыннгы тёрелерибизге 
бек сакъбыз,  жаш тёлюню 
патриот ниетде юйретиу бла 
кюрешебиз, спортну  техни-
ка эмда аскер тюрлюлерин 
айнытыугъа тийишли юлюш 
къошабыз, Сауутланнган 
кючлеге бла халкъ мюлкге 
водительлени хазырлайбыз. 
Он жылны ичинде 2797-син 
юйретгенбиз.

-Окъутуу-юйретиу ишни 
бардырыр ючюн а битеу 
керекли онгларыгъыз бар-
мыдыла?

-Автомобильле къалай 
къурашдырылгъанларын-
дан бла жолда жюрюуню 
жорукъларындан дерслеге 
керекли оборудованиялары 
болгъан юч отоуубуз бар-
ды. Машинаны жюрютюрге 
юйретирча майданны уа 
кесибиз жарашдыргъанбыз. 
Юйретиуде хайырланылгъан 
он женгил эмда жюк ташыу-
чу автомобилибиз бардыла. 
Аладан тёртюсюн бир ненча 
жыл мындан алгъа кесибиз 
тюшюрген файдагъа ал-
гъанбыз.

Юйретиу эмда окъутуу 
бла Хаджиланы Магометча, 

Ёзденланы Исмайылча, Гек-
киланы Магометча сынаулу 
эмда уста специалистле 
кюрешедиле. Шёндю аскер 
комиссариат бла бирге кур-
сантла ала турабыз. Ала 
2020 жылны мартына дери 
окъуп, аскер автомобилист-
ле деген усталыкъ къоллу 
боллукъдула. 

-Къорууланыу, жаш тё-
люню аскер-патриот ни-
етледе юйретиу ишигизни 
юсюнден да айтсагъыз 
эди.

-Районда Ата журтну къо-
руулаучусуну кюнюне жо-
раланнган айлыкъла, Уллу 
Хорламны байрамларында 
аскер махтаулукъну жерле-
рине автопробегле барды-
рыу, жоюлгъан аскерчилени 
эсгертмелерине, къабыр-
ларына гюлле салыу ахшы 
тёреге айланнганды.  Жыл 
сайын илишан атыудан, ча-
быудан эришиуле, патриот 
жырны конкурслары, аскер 
тематикагъа элберле, уруш-

ну ветеранлары, чекчиле 
бла да тюбешиуле ётедиле. 
Жашла бла къызла  аскерге 
чакъырыллыкъланы эриши-
улерине, «Зарница» оюннга 
бек сюйюп къатышадыла.

Биз  Уллу Ата журт уруш-
да жоюлгъан аскерчилени 
ёлюклерин излеу бла кю-
решген «Элбрус»  отрядха 

да болушабыз. Жаш кар-
тингистлени тюрлю-тюр-
лю байрамлагъа, белгили 
адамлагъа аталгъан эриши-
улерин къураугъа да юлю-
шюбюзню къошабыз.

-Сиз ишигизде  ДОСААФ-
ны  окъуу юйлеринде бла 
башха  махкемелеринде 
биринчи организацияла-
рына таяннганыгъызны да 
билеме…

-Ол тёре энтта да бара-
ды. Бизни аллай биринчи 
биригиулерибиз бардыла 
-  атлары къуру районда 
угъай, республикада да ай-
тылгъан. Тырныауузну 3-чю 
эмда 6-чы номерли мекте-

плеринде (директорлары 
Хутуйланы Любовь бла Се-
ляланы Любовь, ДОСААФ-
ны бёлюмлерини тамата-
лары – устазла Сотталаны 
Шарапий бла Малкъарукъ-
ланы Махти)  аскер-патриот 
ниетде юйретиу иш бийик 
даражада къуралгъанды.

Бешинчи номерли гим-

назияда, Быллымны орта 
школунда, Кёнделенни би-
ринчи номерли мектебинде 
да (директорла Моллаланы 
Фатима,  Ахматланы За-
урбек, Диналаны Тамара) 
биринчи организацияла 
ишлерин иги бардырады-
ла. Ол а кесини хайырын 
кёргюзтмей къоймайды: 
районну мектеплерин бо-
шагъанланы араларында  
аскер жаны бла окъургъа 
сюйгенле кёпден-кёп болуп 
барадыла.

-Арт жыллада эсде къа-
лырча ишлеригиз а бол-
гъанмыдыла?

-Кърым Россейге къошул-

гъандан сора кёп да бармай 
ол кюннге жораланып  Жи-
гит эмда Аскер махтаулукъ-
ну шахарларыны байракъла-
ры бла Элбрусну тёппесине 
ёрлеу болгъанды. Андан 
сора  Тырныаууз -Керчь-
Севастополь-Тырныаууз 
жолла бла автопробег бол-
гъанды. Аны кезиуюнде 
Керчьни, Феодосияны, Се-
вастопольну жер-жерли 
управленияларына ол ша-
харланы Элбрусну тёппе-
синде болгъан байракълары 
берилгендиле.

Ол жолоучулугъубузну 
кезиуюнде биз Уллу Ата 
журт урушну жылларында  
сермешле баргъан жерле-
де болгъанбыз, кесибизни 
коллега ларыбыз бла да 
тюбешгенбиз. Керчьде уа 
Кърым ючюн сермешлеге 
къатышхан жерлешлерибиз-
ни юслеринден хапар билир 
мурат бла излеучю отрядны 
жокълагъанбыз.  Къысхасы, 
кърымчыла бла тюбешиуле-
рибизни бек сюйюп эсгере-
биз, ала бла байламлыкъны 
энтта бардырабыз.

-Мындан ары  планла-
рыгъызны юсюнден да 
айтсагъыз эди.

-Келир жыл бек сыйлы 
байрамыбызны – Уллу Хор-
ламны 75-жыллыгъын – бел-
гилерикбиз да, патриот ни-
етде юйретиу бла байламлы 
битеу ишлерибиз да ма аны 
бла байламлы боллукъдула. 
Андан сора да, алгъынча 
аскер-эсеплеучю усталыкъ-
ла жаны бла специалистле-
ни хазырларыкъбыз, ёсюп 
келген тёлюню таматаланы 
юлгюлеринде юйретиуге 
къошумчулукъ этерикбиз.

Ушакъны Анатолий 
САФРОНОВ 

бардыргъанды.

Уллу Хорламны 75-жыллыгъыны аллында  
КъМР-ни уголовный-толтуруучу системасыны 
бла Ич ишле министерствону ветеранлары эки 
китапны хазырлап басмалагъандыла. Аладан 
бири -  «Ялта-1945 год» . 

Аны авторлары ич службаны отставкадагъы 
полковниги Залимгери Шогемов, милицияны 
отставкадагъы полковниги Валерий Шипилов, 
ФСБ-ни отставкадагъы полковниги  Къазакъ-
ланы Асланды. Китапха  республиканы Къы-
рал къоркъуусузлукъну халкъ комиссариаты-
ны  СССР-ни, АБШ-ны бла Великобританияны 
правительстволарыны башчыларыны Ялтада 
1945 жылда 4-11 февральда тюбешиулерини 
кезиуюнде къоркъуусузлукъну жалчытыугъа   
къатышхан келечилерини юслеринден  шарт-
ла  киредиле.  Уллу болмагъан изданияда аны 
авторлары жетмиш жылдан артыкъ мындан 
алгъа болгъан тарых магъаналы ишлени, 
адам улуну бек кюйсюз  урушладан биринде 
жигитлик, батырлыкъ да этгенлени юслерин-
ден хапар билдирирге итиннгендиле.

«Войны орденоносцы» деген экинчи китаб 
а Къабарты-Малкъар Республиканы Ич ишле 
министерствосунда къуллукъ эте тургъанлай, 
фронтха кетип, анда  этген жигитликлери 
ючюн СССР-ни правительстволу саугъала-
ры – орденлери бла - саугъаланнганланы 

юслеринден хапарлайды. Аны авторлары  
-  Залимгери Шогемов,  Валерий Шипилов  
бла  полицияны отставкадагъы полковниги  
Феликс Эфендиев , документли  материал-
лагъа таянып, Къабарты-Малкъар АССР-де 
Ич ишлени халкъ комиссариатыны милиция 
управлениясыны Къызыл Байракъны ордени 
бла саугъаланнган келечилерини юслеринден 
хапарлагъандыла.  

Китапда право низамны сакълаучу ведом-
ствода ишлеген тиширыуланы юслеринден 
да билдириуле бардыла. Ала тюрлю-тюрлю 
фронтлада душманнга къажау эр кишиле бла 
тенг сермешгендиле, Уллу Хорламгъа тийиш-
ли юлюш къошхандыла.

Кёнделенни жангы физ-
культура-саулукъландырыу 
комплексинде биринчи эри-
шиуле ётгендиле. Грек-рим 
тутушуудан ачыкъ турнирге 
2003-2005, 2006-2008, 2009-
2011 жыллада туугъан жашла 
къатышхандыла – битеу да 
200-ден аслам адам. Кюч-
лерин сынаргъа республи-
кабызны шахарларындан 

бла районларындан сора да, 
Шимал Осетия-Аланиядан, 
Къарачай-Черкесден да  жаш 
спортчула келгендиле. 

Эришиу ёсюп келген тёлю-
ню миллетлени айырмазгъа, 
саулукълу жашау бардырыр-
гъа юйретир, спорт усталыкъ-
ны ёсдюрюр, грек-рим туту-
шуу бла не къадар кёп адам 
кюреширча этер муратда 

къуралгъанды. Аны баш ние-
ти -  КъМР-ни муниципал къу-
ралыуларыны араларында 
миллетле аралы шуёхлукъну 
кючлендириргеди.

Анатолий ТАЛАЕВ.
СУРАТДА: хорлагъанла 

эмда  алчы жерлени алгъан-
ла насийхатчылары бла. 

Къабарты-Малкъар Республиканы Культура министерствосуну,«КъМР-Медиа» ГКУ-ну, 
«Къабарты-Малкъар» ВТК-ны «Къабарты-Малкъар» радиосуну,  ВГТРК-ны «Къабарты-
Малкъар» ГТРК-сыны, КъМР-ни  Журналистлерини союзуну, КъМР-ни Жазыучуларыны со-
юзуну, «Кабардино-Балкарская правда», «Адыгэ псалъэ», «Заман», «Горянка»,  «Советская 
молодежь» республикалы  газетлени, «Литературная Кабардино-Балкария», «Ошхамахо», 
«Минги-Тау», «Солнышко», «Нур», «Нюр» журналланы редакцияларыны, «Нальчик» ОРТК-
ны, ,  «КБР-инфо» информация агентствону, «Эльбрус» китап басманы,  «Тетрограф» 
ООО-ну коллективлери  БЖЕНИКОВ Мухаб Мусабиевич ёлгенине уллу бушуу этгенлерин 
билдиредиле эмда аны жууукъларына бла ахлуларына  къайгъы сёз  бередиле.

Ич ишлени органларында 
къуллукъ этгенлеге жораланады

Кёп болмай   Сюд пристав-
ланы федерал службасыны 
КъМР-де Управлениясында  
(УФССП) «Кесинги борчла-
рынгы юсюнден бил» деген  
акциягъа жораланып бри-
финг бардырылгъанды, деп 

билдириледи ведомствону 
пресс-службасындан.  

Республиканы баш сюд 
приставы  Бауаланы Ахмат 
быйыл бюджетлени барысы-
на да  751 миллион сомдан 
аслам ётдюрюлгенин бил-
диргенди.  Ол а былтыр бу 
заман бла тенглешдиргенде 
183 миллион сомгъа кёп 
болгъанын да чертгенди. 

Бауа улу айтханнга кёре, 
борчларын тёлерге сюйме-
генлеге  законну чеклеринде 
къатыракъ амалланы хай-
ырланыргъа   тюшеди. Сёз 

ючюн,  тыш къыраллагъа  
барыугъа чек салынады. Ол 
а  Жангы жылда  солургъа 
сюйгенлеге иги да  чыр-
марыкъды.  Бюгюнлюкде 
республикада аллай 43 минг 
адам барды. 

Тазир тёлерге кереклисин 
билдирип  конверт келмесе, 
кёпле аны къайгъысын эт-
мей  турургъа боллукъдула.  
Ол себепден  амалсызгъа 
къалмаз ючюн, УФССП-ны 
сайтына (r07.fssprus.ru) ки-
рип «Банк исполнительных 
производств» деген энчи 
сервисде борчланы юсюн-
ден билирге боллукъду.  Аны 
бла къалай  ишлерге кере-
клисин  да кёргюзтгендиле 
журналистлеге да. 

МАГОМЕТЛАНЫ 
Сулейман.  

Республиканы хурметли 
жамауаты эмда аны  къонакълары!

Сиз театр искусствону сюе эсегиз, барыгъызны да Къа-
барты-Малкъар Республикада Театрны жылы жабылгъаннга 
жораланнган къууанчлагъа къатышыргъа чакъырабыз. Ала 30 
декабрьде Музыка театрда хакъсыз ётерикдиле. Кеслери да 
15.00 сагъатда башланырыкъдыла.

Сорлукълары болгъанла 77-42-08, 42-43-13 телефон но-
мерлеге сёлеширге боллукъдула.

Шуёхлукъ хорлагъанды

Билдириу

Театргъа хош келигиз!

Чынтты педагог, адепли, 
тюз ниетли, таза жюрекли 
адам, эллиле сюйген эмда 
уллу хурмет да этген инсан 
Къазакъланы Мустафаны 
жашы Борис 81-чи жылына 
атлап ауушханды. 

Ол 1939 жылда 23 фев-
ральда Огъары Малкъарда 
туугъанды. Орта Азияда жети 
классны тауусханды, андан 
къайтхандан сора уа алгъа пе-
дагогика училищени, ызы бла 
Къабарты-Малкъар къырал 
университетни тарых бёлюмюн 
бошагъанды.

Борис Мустафаевич битеу 
жашауун сабийлени окъуту-
угъа жоралагъанды. Алгъа 
башланнган класслада устаз-
лыкъ этгенди, артда тарыхдан 
дерсле берип тургъанды. Бир 
кезиуде партияны Совет пар-
тия райкомуну инструктору 
болуп да ишлегенди. Алай 
кёп да бармай сохталарына 
къайтханды эмда Огъары 
Малкъарда сегизжыллыкъ 
школгъа башчылыкъ этип 
башлагъанды.  1983 жылда 
уа 1-чи номерли орта школну 
директоруна салыннганды.

2003 жылда Къазакъ улуну 
элде урушну эмда урунууну ве-
теранларыны советини пред-
седателине айырадыла. Ма бу 
биригиуге ол ахыр кюнлерине 

дери таматалыкъ этгенди эмда 
кёп ахшы ишлени башламчы-
сы болгъанды. Районну бла 
элни жер-жерли самоуправ-
ленияны органлары бла къаты 
байламлыкъда тамата тёлю-
ню кёп тюрлю жумушларын 

тындыргъанды, жаш тёлюню 
юйретиуге тири къатышхан-
ды. Аны себеплиги бла Уллу 
Хорламны 65-жыллыгъына 
урушда жоюлгъан эллилерине 
эсгертме ишленнгенди. Ата 

журтубузну азатлыгъы ючюн 
жигитча сермешген аскерчи-
лени юслеринден кёп шартла 
жыйышдырылгъандыла.

Устазлыкъ иши бла чеклен-
мей,  Борис Мустафаевич 
чыгъармачылыкъ бла да кю-
решгенди, 1700-ден артыкъ 
назму жазгъанды, беш китап 
чыгъаргъанды. Кёп жылла-
ны бет жарыкълы уруннганы 
ючюн ол КъМР-ни Правитель-
ствосуну Сыйлы грамотасы, 
республиканы Башчысыны 
Ыспас къагъыты, Парламент-
ни Сыйлы грамотасы, Прави-
тельствону Ыспас  къагъыты, 
жер-жерли самоуправленияны 
органларыны бла жамауат 
организацияланы да грамо-
талары бла саугъаланнганды.

Къазакъланы Мустафаны 
жашы Борисни – хунерли 
устазны, ахшы атаны, къайгъ-
ырыулу аппаны, кертичи бола 
билген нёгерни – жарыкъ 
сыфаты аны  биргесине кёп 
жылланы ишлегенлени, аны 
бла шуёхлукъ жюрютгенлени, 
аны таныгъанланы эслеринде 
къаллыкъды.

Бушуу

Ол чынтты педагог, 
керти шуёх эмда нёгер эди 

Черек муниципал районну жер-жерли самоуправлени-
ясыны совети бла администрациясы 

Огъары Малкъарны жер-жерли   самоуправлениясыны 
совети бла администрациясы

Урушну бла урунууну ветеранларыны район совети.

Москвада ауур атлетика-
дан «Железная лига Гера-
клиона» деген тёрели ачыкъ 
турнир ётгенди. Анга Рос-
сейни тюрлю-тюрлю регион-
ларындан абадан эмда жаш 
спортчула къатышхандыла. 

Аланы араларында Элбрус 
районну Олимпиадалы ре-
зервни спорт школуну сохта-
сы Хапаланы Кемран да бол-
гъанды. Ол 35 килограммгъа 
дери ауурлукълары болгъан-
ланы къауумунда  барысын 
да озгъанды. Эки кереге 
90 килограммны кётюрюп ( 
тюртюп- 50 кг., сермеп -40 
кг.) хорлам болдургъанды, 
биринчи жаш тёлю разрядны 
мардасын да толтургъанды.

Жашны насийхатчысы – 
Россейни сыйлы тренери 
Маккаланы Махти- айтханн-
га кёре, Кемран алгъаракъ-
лада КъМР-ни биринчили-
гинде хорлагъанды, энди уа 

кючюн  бийик даражада да 
сынагъанды. Анга штанганы 
алты кере кётюрюрге деп 
борч салыннган эди да, ол 
аны кереклисича толтур-
гъанды. Анга жетген бол-
магъанды. Экинчи жерни 

алгъан жаш а битеу да бирге 
жаланда 64 килограммны 
кётюргенди. 

Анатолий ТЕМИРОВ.
СУРАТДА: Хапаланы Кем-

ран – тапкаланы бек бийи-
гинде.

Штангачыбыз – пьедесталны бек бийигинде

ДОСААФ-ны Элбрус районда бёлюмю республикада 
жетишимли ишлегенледен бирине саналады. Анга ол Россей 
Федерацияны Правительствосунда Россейли къырал аскер 
тарых-маданият араны сыйлы белгисине, СССР-ни бла РФ-ни 
Сауутланнган кючлерини Ара музейини ыспасына тийишли 
болгъаны да шагъатлыкъ этеди. 

Бу къоруулау организацияны тийре бёлюмюню таматасы 
Хаджиланы Руслан а  ДОСААФ-ны Ара советини бек сыйлы 
саугъасы – «Совет Союзну Жигити деген атха биринчи болуп 
юч кере тийишли болгъан А.Н.Покрышкин» деген майдал  
эмда Сауутланнган кючлени запасдагъы офицерлерини 
биригиулерини миллет ассоциациясыны белгиси бла саугъа-
ланнганды. Бюгюн ол бизни ушакъ нёгерибизди.

Жамауат биригиуле

«Къачан да бизни ёзек борчубуз бирди – 
жаш тёлюню патриот ниетде юйретиу»

БЖЕНИКОВ Мухаб Мусабиевич
КъМР-ни сыйлы журнали-

сти, филология илмуланы 
кандидаты, Россейни теле-
видениясыны бла радиосуну 
отличниги М. М. Бжеников 78 
жылында ауушханды.     

Ол Москвада М. Ломоно-
сов атлы къырал универ-
ситетни журналистика бё-
люмюн бошагъанды, аны 
кафедрасында телевидение 
бла радиобериуле жаны бла 
аспирантурада окъугъанды. 
Республиканы журналистле-
рини санына 50 жыл мындан 
алгъа къошулуп, КъМАССР-
ни телевидениясыны бла 
радиосуну баш редакторуну 
къуллугъуна дери ёсгенди. 
Онла бла телефильмлени 
бла  очерклени сценарийле-
рин жазгъанды, жюзле бла 
телебериуле, репортажла 
бла сюжетле къурашдыр-
гъанды.

Литература иш аны жаша-
уунда энчи жер алгъанды. 
Ол « Мэлыхъуэхьэ» («Вол-

кодав») поэманы,  «Тама-
тала осуят этген эселе» по-
вестьни, туугъан элине бла 
аны адамларына аталгъан 
«Абыкъу хьэблэ» («Абуково») 
жыйымдыкъны авторуду. 

Аны  «Радио и телевидение 
КБР: история и социоло-
гия» китабы уа кёп жылланы 
бардырылгъан тинтиулени 
эсебиди. 

М.М.Бжеников ахыр кюн-
лерине дери жаш журналист-
лени юйретгенин къоймагъ-
анды, аладан бай сынауун 
аямагъанды. Ол  РФ-ни Жа-
зыучуларыны бла Журна-
листлерини союзларына 
киргенди, АМАН-ны акаде-
миги болгъанды, Россейни 
Журналистлерини союзуну 
бек сыйлыгъа саналгъан 
«За заслуги перед профес-
сиональным сообществом» 
деген саугъасына,  ВГТРК-
ны,  «Къабарты-Малкъар» 
ГТРК-ны, КъМР-ни Басма 
эмда асламлы коммуника-
цияла жаны бла комитетини 
сыйлы грамоталарына тий-
ишли кёрюлгенди. 

КъМР-ни Культура  министерствосу
«КъМР-Медиа» ГКУ

КъМР-ни Журналистлерини союзу


